
CNBC رووداوی وەرزشی ـ
بــە  دزەی  بەریتانــی  THE SUNی  رۆژنامــەی 
هەواڵێك كردووە، كە لەوانەیە كریســتیانۆ رۆناڵدۆی 
ئەستێرەی یەكەمی یانەی ریال مەدریدی ئیسپانی لە 
ســەرۆكەكەی تووڕە بكات. ئەگەر راســتی هەواڵەكە 
لــە رۆژانی داهاتوودا ئاشــكرا ببێت، دەبێتە هۆكاری 

رۆیشتنی دۆن لە یانەی شاهانە.

رۆژنامەكە بە پشتبەستن بە راپۆرتێكی رۆژنامەی 
ســپۆرتی ئیســپانی باس لــەوە دەكات، فلۆرەنتینۆ 
پیرێزی ســەرۆكی ریــال مەدرید، دەســتی بە هەوڵە 
زوورەكانی كردووە، بۆ ئەوەی كۆتایی بە ســەردەمی 
رۆناڵدۆ وەك پاشای ریال مەدرید بێنێت و پشتیوانی 
لە گاریس بەیڵی ئەســتێرەی وێڵزی بكات بۆ ئەوەی 
بیكاتــە ئەســتێرەی یەكەمی ریــال مەدرید، تەنانەت 

ئامــادەی بــكات بۆ بردنــەوەی خەڵاتــی باڵۆن دۆر. 
رۆژنامەكە لەو بارەوە نووســیویەتی »ئەگەر راســتی 
ئەو هەواڵە ئاشكرا ببێت، ویستی پیرێز دەردەكەوێ، 
كە دەیەوێ بەیڵ بۆ ئەستێرەی یەكەمی ریال مەدرید 
ئامادە بــكات، نەوەك رۆناڵدۆی گۆڵــكاری مێژوویی 
یانەكــەو بــراوەی 3 خەڵاتــی باڵــۆن دۆر، بێگومان 
ئەمــەش دۆن رۆناڵــدۆ تــووڕە دەكات، كــە هێشــتا 

خۆی پێ باشترین یاریزانی جیهانە، بۆ هەر یانەیەك 
یــاری بكات بێجگە لــە یاریزانی ژمارە یەك بەهیچ 

ئەركێكی دیكە رازی نابێت«. 
ئەو رۆژنامەیە دەشــڵێت »ئیدی پیرێز 

لەوە تێگەیشــتووە كە رۆناڵدۆ تەمەنی 
گەورە بووەو پێویستە جێگرەوەیەكی 

بۆ دابنێت«.

لەبەرئەوەی دەیەوێ كۆتایی بە سەردەمی ئەو بێنێت و بەیڵ بیكاتە جێگرەوەی..

رۆژنامەیەكی وەرزشی هەفتانەیە كۆمپانیای رووداو بەسپۆنسەری كۆمپانیای كورەك تیلیكۆم دەریدەكات ژمارە )400(    سێشەممە 2016/5/17  27ی گوڵان -  2716      )500( دینار

لیۆ دڵی لەلەی پێشمەرگە خۆشدەكات..

2ژمارە )400( سێشەممە 2016/5/17

لەبەرئەوەی بانگهێشتی هەڵبژاردەی كوردستان نەكراوە..

یاری لە 
هەڵەبجە

تیپی تۆپی پێی تۆڕی میدیایی رووداو، لە درێژەی یارییە دۆستانەكانیدا، رۆژی هەینی 2016/5/20 دەچێتە پارێزگای هەڵەبجەی شەهید، بۆ ئەنجامدانی یارییەكی 
دۆستانە لەگەڵ تیپی تۆپی پێی راگەیاندنكارانی ئەو شارە. یاریزانانی تیپی تۆپی پێی رووداو، كە سەرجەمیان كارمەندی )تۆڕی میدیایی رووداو(ن، لە تەك كارە 

رۆژنامەوانییەكانیان، بەردەوام بۆ یاری دۆستانە سەردانی زۆر لە شارو شارۆچكەكانی كوردستان دەكەن، بە مەبەستی پتەوكردن و دروستكردنی زۆرترین پەیوەندی 
دۆستانە لەگەڵ راگەیاندنكاران و وەرزشوانان و سەرجەم چین و توێژەكانی دیكەی كۆمەڵگای كوردستانی.

تایبەت بە رووداوی وەرزشی

قوتابییەكــی بەشــی راگەیاندنی كۆلیژی 
ســەڵاحەدین،  زانكــۆی  لــە  ئەدەبیــات 
توێژینەوەیەكی زانســتی بەپشت بەستن بە 
فۆرمی راپرســی، لەســەر رۆڵی رۆژنامەكان 
لــە گەیاندنــی زانیــاری ئەنجــام دەدات و 
هەفتەنامــەی )رووداوی وەرزشــی( دەكاتە 
سەرپەرشــتیاریش  مامۆســتای  نموونــە. 
دەڵێت »رووداوی وەرزشی شایەنی ئەوەیە 

نامەی ماستەری لەسەر بنووسرێت«.
قۆناخــی  قوتابــی  وڵاتژێــری،  ســامان 
چوارەمــی بەشــی راگەیانــدن لــە كۆلێژی 
ئەدەبیاتی زانكۆی سەڵاحەدین، كە بێژەری 
وەرزشــیی )تــۆڕی میدیایی رووداو(یشــە، 
توێژینەوەیەكــی زانســتی بە نــاوی »رۆڵی 
رۆژنامە وەرزشییەكان لە گەیاندنی زانیاری 
بە خوێنەر ـ هەفتەنامەی رووداوی وەرزشی 

بە نموونە« ئەنجامداوە. 
سامان وڵاتژێری، لەو بارەوە بە )رووداوی 
وەرزشــی( گوت »لە توێژینەوەكەمدا پشتم 
بە فۆرمی راپرســی بەســتووەو دەرئەنجام 
دەركــەوت كــە )رووداوی وەرزشــی( لــە 
پلــەی یەكەم دێت لەنێــو رۆژنامە و لاپەڕە 
وەرزشــییەكان لــە رووی متمانــە و زۆری 

خوێنەرەوە«.
ئازاد عەبدولعەزیز، مامۆستای یاریدەدەر 
لە بەشــی راگەیاندن لە كۆلیژی ئەدەبیاتی 

زانكۆی ســەڵاحەدین، كە سەرپەرشــتیاری 
توێژنەوەكــەی دەكــرد، پەســنی كارەكانی 

قوتابــی توێــژەر دەدات و دەڵێــت »لــە 
ئەنجامی ئــەو توێژینەوەیەدا بۆم دەركەوت 

كــە )رووداوی وەرزشــی( رۆژنامەیەكی زۆر 
باشــەو شــایەنی ئەوەیە نامەی ماســتەری 

لەسەر بنووسرێت«.
ســامان وڵاتژێری، ئاماژەی بەوە كرد كە 
لە رێگەی دابەشــكردنی 110 فۆرم بەســەر 
قوتابیانــی كۆلیژی پەروەردەی وەرزشــیی 

ئەم ئەنجامانەی دەستكەوتووە: 
1 ـ هەفتەنامــەی )رووداوی وەرزشــی( 
كاریگەرییەكی باشی هەبووە لەسەر هاندەرە 
وەرزشییەكانی ناوخۆی هەرێمی كوردستان.
2 ـ گرنگیــدان بــە هەواڵــی ناوخۆیی و 
بیانی لە یەككاتــدا و هەبوونی زانیاری زۆر 
لــە هەفتەنامەكەدا رۆڵێكــی گرنگی هەبووە 
لــە خۆێندنــەوەی هەفتەنامــەی )رووداوی 
زۆری  ژمارەیەكــی  لەلایــەن  وەرزشــی( 

خوێنەرانەوە.
3 ـ بەشداربووانی راپرسییەكە پێیانوایە 
رۆژنامە وەرزشــییەكان لە كوردستان رۆڵی 
گەورەیان هەبووە لە دروستكردنی هاندەری 

وەرزشی.
4 ـ تــا ئاســتێكی كــەم بەشــداربووان 
بووەتــە  وەرزشــی(  )رووداوی  پێیانوایــە 

و  عەرەبــی  ســەرچاوە  جێگــرەوەی 
زانیــاری  گەیاندنــی  لــە  ئینگلیزییــەكان 

وەرزشی.
5 ـ بەپێی ئەنجامەكانی ئەو توێژینەوەیە 
دەردەكەوێــت كــە هەفتەنامــەی )رووداوی 
وەرزشــی( لــە پلــەی یەكــەم دێــت لەنێو 
رۆژنامــە و لاپەڕە وەرزشــییەكان لە رووی 

متمانە و خوێنەرەوە. 
هەفتەنامــەی  كــە  دەركەوتــووە  ـ   6
)رووداوی وەرزشــی( تــا راددەیەكــی باش 
توانیویەتی پێداویستی خوێنەر تێر بكات.

7 ـ بــە لەبەرچاوگرتنــی ئەنجامەكانــی 
راپرسییەكە، بەشداربووان پێشنیاز دەكەن 
)رووداوی وەرزشــی( بەشــێوەیەكی باشتر 
گرنگــی بە بــواری تەندروســتی وەرزشــی 
بدات، هەروەها زیاتر كار بۆ دروســتكردنی 
هاندەری وەرزشــی بكات. خۆیشــی بەدوور 
بگرێــت لە لایەنگری تیپێــك، یانەیەك یان 
یاریزانێكــی دیاریكراو. كار لەســەر ئەوەش 
بكات هەفتەنامەكە بەشێوەیەكی بەرفراوانتر 
بگاتــە هەموو شــار و شــارۆچكە و گوند و 

ناوچە دوورە دەستەكانی كوردستان.

)رووداوی وەرزشی( یەكەمی بێ ركابەرە 

كارزان كانەبی
تایبەت بە رووداوی وەرزشی

میــران كەریم، هێرشــبەری یانەی 
وەرزشــیی پێشــمەرگەی هەولێــر بە 
)رووداوی وەرزشی( گوت »دەچمەوە 
ئەڵمانیا بۆ لای خانەوادەكەم، لەوێش 
دەمەوێت لەگەڵ یانەی دۆسیلدۆرف 
بگەمە رێككەوتــن بۆ یاری كردن لە 
خولی یانە پلە دووەكانی ئەڵمانیا«.

یەكێك لەو یاریزانە بەتوانایانەی 
ئەمساڵ لە خولی نایابی كوردستان 
بە ئاستە بەرزەكەی سەرنجی هەموو 
لایەكــی راكێشــا، میــران كەریمی 
پێشــمەرگەی  یانــەی  هێرشــبەری 
هەولێر بوو، كە لە زۆر لە یارییەكاندا 
فریادەرسی یانەكەی بووەو رۆڵێكی باشی بینی لە 

بەدەستهێنانی پلەی دووەم بۆ یانەكەی. 
هەرچەندە بەر لە قۆناخی چوارگۆشەی زێڕینی 
خولی كوردســتان میران خواحافیزی لە یاریزانانی 
تیپەكــەی كردو ســەفەری ئەڵمانیای كــرد، بەڵام 
بەهــۆی خۆشەویســتی بــۆ یانەكــە و یاریزانان و 
راهێنەری تیپەكەی، میران لە ئەڵمانیاوە گەڕایەوە 
پیرمام بۆ تەواوكردنی یارییەكانی خولی كوردستان 

لەگەڵ یانەكەی.
ئەو ئێستا دەیەوێ لە خولی یانە پلە دووەكانی 
ئەڵمانیا یاری بكات و هەوڵی گەیشتنە رێككەوتنە 
لەگەڵ یانەی دۆسیلدۆرف. لەو بارەوە میران كەریم 
بە )رووداوی وەرزشــی( گــوت »دوای تەواوبوونی 
خولی نایابی یانەكانی كوردستان بڕیاری ئەوەمداوە 

بگەڕێمــەوە ئەڵمانیــا، بــە یەكجــاری دەچمــەوە 
لای خانەوادەكــەم، بێگومــان بــەردەوام دەبــم لە 
وەرزشكردن و هەوڵدەدەم بچمە ریزەكانی یانەیەكی 
ئەڵمانی«. میران هەروەها گوتی »قســەم لەگەڵ 
چەند یانەیەك كردووە لە ئەڵمانیا بۆ ئەوەی یاریان 
بۆ بكەم، یانەیەك هەیە لەو شارەی ئێمە لێیدەژین، 
یانەی دۆســیلدۆرف، لە خولی یانە پلە دووەكانی 
ئەڵمانیــا یــاری دەكات، چەنــد یانەیەكی دیكەش 
هەن، بەڵام تاوەكو نەچمەوە ئەڵمانیا نازانم لەگەڵ 

كامە یانە دەگەمە رێككەوتن«.
میــران كەریم، لە بارەی خولی كوردســتانیش 
قسەی بۆ )رووداوی وەرزشی( كرد و گوتی »خولی 
نایابی یانەكانی كوردستان ئەمساڵ زۆر بەهێز بوو، 
هەمــوو یانەكان ئاســتیان لە یەكــدی نزیك بوو، 
ئێمەش وەك یانەی پێشمەرگەی هەولێر ئاستێكی 
بەرزمــان پێشكەشــكرد، خۆمــان بە شایســتەی 
بەدەســتهێنانی نازناوەكــە دەزانــی، بــەڵام ئیدی 
قســمەتەكەمان هەر ئەوەندە بوو«. ئەو سوپاسی 
دەستەی كارگێڕی و راهێنەر و یاریزانانی یانەكەی 
كرد و دووپاتیكردەوە كە لەگەڵ یانەی پێشمەرگەی 
هەولێر زۆر ئاسوودە بووە، بەڵام وەك خۆی گوتی 
»چیبكــەم كــە ناچــارم لەگــەڵ خانەوادەكەم لە 

ئەڵمانیا ژیان بەسەر ببەم«.
دۆســیلدۆرف، یانەیەكــی نــاوداری ئەڵمانییە، 
ســاڵی 1895 دامــەزراوەو ئێســتا لــە خولی یانە 
پلــە دووەكانی ئەو وڵاتە یاری دەكات. ئێســتا بە 
كۆكردنــەوەی 29 خاڵ، پلەی 15ی ریزبەندی یانە 
پلە دووەكانی ئەڵمانیای گرتووە.خولەكە دوو گەڕی 
ماوەو هێشــتا ئەو یانەیە لە مەترســی دابەزین بۆ 

خولی یانە پلە سێیەكان رزگاری نەبووە. 

كارزان كانەبی
تایبەت بە رووداوی وەرزشی

یانــەی  یاریزانــی  خالیــد،  ئیڤــان 
هەولێری پاڵەوانی خولی نایابی یانەكانی 
)رووداوی  رێگــەی  لــە  كوردســتان 
وەرزشــی(یەوە گلەیــی لــە دەســتەی 
راهێنەرانــی هەڵبــژاردەی كوردســتان 
دەكات و دەڵێــت »خۆم بە زوڵملێكراو 
دەزانــم، یانەكەمــان پاڵەوانــە، كەچی 
ناوم لە لیســتی هەڵبژاردەی كوردستان 

نییە«.
هەموو ســاڵێك لەگــەڵ دیاریكردنی 
یاریزانانــی هەڵبژاردەی كوردســتان بۆ 
پاڵەوانیەتییــەكان، كۆمەڵێــك رەخنە 
لەلایەن یاریزانانەوە ئاراستەی دەستەی 
دەكرێــن،  هەڵبژاردەكــە  راهێنەرانــی 
ئەمساڵیش كاتێك دەستەی راهێنەرانی 
هەڵبژاردەی كوردســتان یاریزانەكانیان 
دەستنیشــانكرد بــۆ بەشــداریكردن لە 
پاڵەوانیەتی كۆنیفا لە هەرێمی ئەبخازیا، 
لــە رووســیا، كــە بڕیــارە یارییەكانی 
پێبكــەن،  دەســت   2016/5/29 لــە 
رووبــەڕووی هەمــان گلەیــی و رەخنــە 
بوونــەوە. یەكێــك لــەو یاریزانانەی كە 
ئەمســاڵ ئاســتێكی بەرزی پێشــكەش 
كردووە لە خولی نایابی كوردستان، بەڵام 
بۆ ریزەكانــی هەڵبژاردەی كوردســتان 
بانگهێشــت نەكــراوە، ئیڤــان خالیدی 
یاریزانــی یانەی هەولێرە، كە بەقســەی 
خــۆی ئەو رۆڵی كاریگــەری هەبووە لە 
بردنــەوەی نازناوی خولەكە، بەڵام ناوی 
لە لیستی یاریزانانی دەستنیشانكراو بۆ 

هەڵبژاردەی كوردستان نەبووە.
ئیڤان خالید، لەو بارەوە بە )رووداوی 
وەرزشــی( گوت »خۆم بــە زوڵملێكراو 
دەزانــم، چونكە شایســتەی ئەوە بووم 
ناوم لە پێكهاتەی هەڵبژاردەی كوردستان 
بووایــە، لەبەرئەوەی ئەمســاڵ توانییم 
لــە خولــی نایابی عێراق و كوردســتان 
ئاســتێكی بــاش پێشــكەش بكــەم و 
ببمە جێگەی متمانەی راهێنەرەكانم«. 
هەروەها ئەو یاریزانە بۆ زیاتر سەلماندنی 
بۆچوونەكــەی، گوتــی »ئەنجامەكانی 

راپرسی كەناڵیكی تەلەڤزیۆنیش، كە بۆ 
باشــترینەكانی خولی نایابی كوردستان 
كرابوو، راستی قســەكانم دەسەلمێنن، 
چونكە لەو راپرسییەدا من پلەی یەكەمم 
بەدەستهێناوە ». ئیڤان هەروەها گوتی 
»ئەمانــە هەمــووی مانای ئــەوەن كە 
مــن توانیومە بەدڵی هەمــوو لایەك بم، 
بەڵام بەداخەوە ئەمســاڵیش خەونەكەم 
نەهاتــەدی و نەمتوانــی خزمــەت بــە 
وڵاتەكــەم  نیشــتیمانیی  هەڵبــژاردەی 

بكەم«.
ئەو یاریزانەی یانەی هەولێر، سەیری 
بــەوە دێــت كــە تاوەكو ئێســتا روون 
نییە یاریزانانی هەڵبژاردەی كوردستان 
لەسەر چ بنەمایەك دەستنیشان دەكرێن 
و گوتی »بەداخەوە تا ئێستا روون نییە 
راهێنەری هەڵبژاردەی كوردستان لەسەر 

چ بنەما و پێوەرێك یاریزان دەستنیشان 
دەكات، هەموو ســاڵێك لەسەر دەستی 
ئەوانــەی بووینە راهێنەری هەڵبژاردەی 
كوردســتان، چەندان یاریزانی شایستە 
مافیان دەخورێت و بانگهێشت ناكرێن«. 
هەروەهــا گوتیشــی »لەگــەڵ ئەوەی 
ئەمساڵ زوڵمم لێكرا و نەمتوانی درێسی 
هەڵبژاردەی كوردســتان لەبەربكەم، 
بــەڵام زیاتر خۆم مانــدوو دەكەم و 
كــۆڵ نادەم، چونكــە ئامانجمە لە 
پاڵ یانەكەم لــە رێگەی وەرزش 

خزمەت بە نیشتیمانەكەم بكەم، 
ئــەوەی گرنگــە ئەوەیــە كــە ئێســتا 
هەڵبــژاردەی كوردســتانمان هەیــە و 
بەشــدارە لە جامی كۆنیفا، پێویستە 
هەموومــان هاندەر و پاڵپشــتی بین، 
سەركەوتنی كوردســتان سەركەوتنی 
هەموو كوردە، هیوای ســەركەوتن بۆ 

ستافی راهێنەران و یاریزانان دەخوازم، 
بــە ئومێــدی ئەوەم بــە ئەنجامی باش 

بگەڕێنەوە كوردستان«.
یاریزانانــی  نــاوی  كاتێــك  هــەر 
هەڵبژاردەی كوردســتان رادەگەینرێت، 
هەندێك قســەی باو هەن هەموو ساڵێ 
دەگوترێنــەوەو یەكێتــی تۆپــی پێ و 
دەســتەی راهێنەرانی هەڵبژاردەكە پێ 
تۆمەتبار دەكرێن، وەك )شارچییەتی، 

هاوڕێیەتی و بەرژەوەند پەرستی(.

لە خولی یانە پلە دووەكانی ئەڵمانیا یاری دەكات..

میران دەچێتە یانەی دۆسیلدۆرف ئیڤان خۆی بە زوڵملێكراو دەزانێت

»لە راپرسییەكدا بە باشترین یاریزانی 
كوردستان دەستنیشانكرام، كەچی لە 

هەڵبژاردەی كوردستان وەرنەگیرام«

بەپێی توێژینەوەیەكی زانستی، كە پشتی بە فۆرمی راپرسی بەستووە..

شایەنە
لە كۆنگرەیەكی رۆژنامەڤانیدا جیانلویجی بۆفۆنی گۆڵپارێز و كاپتنی هەڵبژاردەی ئیتاڵیا هەموو ئامادەبووانی تووشی سەرسوڕمان 
كرد كاتێك گوتی » فرانچیســكۆ تۆتی شــایەنی ئەوەیە لەگەڵ هەڵبژاردەی ئیتاڵیا بەشــداری لە یۆرۆی 2016دا بكات«. بۆفۆن لە 
درێژەی قسەكانیدا لەبارەی تۆتی تەمەن 39 ساڵان، گوتی »ئەگەر بەدەست من بووایە، بەبێ دوودڵی تۆتیم بانگهێشتی هەڵبژاردەی 
ئیتاڵیا دەكرد، چونكە هەموو تیپێك پێویستی بە یاریزانی بە ئەزموونی وەك تۆتی هەیە، ئەو لە هەر ساتێكدا دەتوانێت ئەنجامی یاری 

بگۆڕێت«.

ئیحسان تاهیر
تایبەت بە رووداوی وەرزشی

ماڵپەرێكــی بەناوبانگــی ئینگلیــزی بــە 
هەڵوێســتێكی پێشــمەرگەیەكی كوردستان 
سەرســام دەبێت، كە لە بەرەكانی شــەڕی 
دژ بە رێكخراوی تیرۆریستی داعشدا، هانی 
لیۆنێل مێسی و یانەی بارسێلۆنا دەدات بۆ 
ئەوەی نازناوی لالیگا ببەنەوەو دەنووســێت 
و   M16 چەكــی  بــە  »پێشــمەرگەیەك 
درێســی مێسی و ئاڵای بارسا شەڕی داعش 
دەكات«. ئەو پێشمەرگەیەش بە )رووداوی 
وەرزشــی( گــوت »گەورەتریــن ئاواتی من 

لەناوبردنی 
و  داعــش 
نی  و بو خۆ بە ر ســە
كوردســتانە، ئینجا ســەركەوتنی 

مێسی و بارسا«.
101Greatgoals.com ماڵپــەڕی
ی بەریتانی، وێنەی پێشمەرگەیەكی كوردی 
بڵاوكردووەتەوە، كە لەناو ســەنگەری شەڕ 
لــەدژی داعشــدا لــە تەنیشــت چەكێكــی 

دۆشــكەوە چەكێكی M16ی بەدەستەوەیەو 
درێسی مێسی و ئاڵای بارسا نماییش دەكات. 

و  ئــە
ڵپــەڕە  ما
لەوە  بــاس 
ت  كا ە د
ئــەو  كــە 
یە  گە ر پێشــمە
شــەڕ  كاتــی  لــە 
لــە  بەرگریكــردن  و 
لــەدژی  كوردســتان 
داعــش،  تیرۆریســتانی 
بــۆ  خــۆی  خۆشەویســتی 
مێسی و بارســێلۆنا نیشاندەدات 
و هەرگیز شــەڕ و رووبەڕووبونەوەی 
مەترســی تیرۆریســتان، خۆشەویســتی 
مێسی و بارسای لە دڵی ئەو پێشمەرگەیەدا 

دەرنەهێناوە. 
ئەو گەنجــە كوردە، كە ناوی ســیامەند 
تێلــی تەهایە، پێشــمەرگەیە لە فەرماندەی 
سەرشــێتانەی  خۆشەویســتی  ســەفین، 
خۆی بۆ مێســی و بارســای بــۆ)رووداوی 
وەرزشی( دووپاتكردەوەو گوتی »دڵی خۆم 
كردووەتە 3 بەش، یەكەمیان بۆ كوردستان 
و پێشــمەرگەیە، یەكێكیشــیان بۆ مێسی و 

ئەوەی دیكەش بۆ بارسایە«. 
ســیامەند تێلــی، تەمــەن 20 ســاڵان، 

لەنێو هاوڕێكانیدا بــە »لەلە« ناودەبرێت، 
ئەو هێندە مێســی و بارســای خۆشدەوێت، 
هاوڕێكانــی بە »مێســی« بانگــی دەكەن 

و وەك خــۆی گوتــی »نــاوی خــۆم لــە 
 Lala Messi فەیســبووكیش كردووەتــە
Katalony«. هەروەهــا گوتی »هێندە 
مێســی و بارسام خۆشدەوێن، دەیان درێس 
و ئــاڵاو لۆگــۆی مێســی و بارســام هەیە، 
زۆرجــار بــرادەران بە دیاری بــۆم دێنن«. 
هەروەها گوتیشــی »زیاتر لە 15 درێســی 
مێســی و ئــاڵای بارســام لەگــەڵ خۆمــدا 

هێناوەتە بەرەكانی جەنگ«.
لــە  ئێســتا  كــە  پێشــمەرگەیە،  ئــەو 
بادۆش ئەركــی پێشــمەرگایەتی دەبینێت، 

لــەو  بــاس  وەرزشــی(  )رووداوی  بــۆ 
وێنەیــە دەكات كــە ماڵپــەڕە بەریتانییەكە 
بڵاویكردووەتــەوەو دەڵێت »كاتێك بارســا 
یارییەك دەباتــەوە حەزدەكەم وێنەی خۆم 
لەگەڵ درێســی مێسی و ئاڵای بارسا بگرم، 
كاتێك دەشدۆڕێت ئەو كارە دەكەم، چونكە 
هەستدەكەم بەو شێوەیە هانی بارسا دەدەم 
بۆ بردنەوەو قەرەبووكردنەوەی شكستەكە، 
بۆیــە كاتێك جیاوازی نێوان بارســا و ریال 
مەدریــد و ئەتلەتیكۆ مەدریــد كەم بووەوە 

ویستم بە گرتن و بڵاوكردنەوەی ئەو وێنەیە 
هانی بارســا بــدەم بۆ بردنــەوەی نازناوی 

لالیگا«. 
ســیامەند، یاخود لەلە، باسی ئەو شەوە 
دەكات، كە بارســا لە دوایین گەڕی لالیگادا 
بە 3 گۆڵی بێبەرامبەر لە گرانادای بردەوەو 
بووە پاڵەوانی لالیگا، بەقســەی ســیامەند 
ئــەو شــەوە یەكێــك بــووە لە خۆشــترین 

كاتەكانــی ژیانی، چونكە بــەر لە یارییەكە 
ترســی ئەوەی لێی نیشــتبوو ریال مەدرید 
لــەدوا ســاتەكاندا نازناوەكــە لــە بارســا 

وەربگرێــت و گوتــی »لەنــاو ســەنگەردا 
ســەیری یارییەكەم دەكرد، بەر لە یارییەكە 
دەترســام، بــەڵام دوای تێپەڕبوونــی چەند 
خولەكێك لە یارییەكە ترســم نەما، بارســا 
ئاستێكی بەرزی پێشكەش دەكرد، دەمزانی 
دەبەینەوەو هەر ئەوەش روویدا، بەڕاســتی 
ئــەو شــەوە یەكێــك بــوو لــە خۆشــترین 
شــەوەكانی ژیانــم«. هەروەهــا گوتیشــی 
»سوپاســی مێســی و ســوارێز و نەیمار و 
بارسا دەكەم، كە دڵی منیان خۆش كرد«. 

بەهرەم زكری، كە ئەویش پێشمەرگەیە، 
هاوڕێییەكــی نزیكــی ســیامەندەو پێكەوە 
لەناو یەك سەنگەردا شەڕی داعش دەكەن، 
بە )رووداوی وەرزشی( گوت »ئەو شەوەی 
بارسا بووە پاڵەوانی لالیگا، سیامەند هێندە 
خۆشــحاڵ بوو، پێیگوتین من ئەم شــەو لە 
خۆشــیان ناخــەوم، لەجیاتــی هەمووتــان 

ئەركی پاسەوانی لەئەستۆ دەگرم«.
101Greatgoals.؛ ماڵپــەڕی 
comی بەریتانــی، كــە بایەخ بــە وێنە و 
گرتــەی ڤیدیۆیــی نــاوازە دەدات، لەگــەڵ 
ســیامەند،  وێنەیەكــی  بڵاوكردنــەوەی 
نووســیویەتی »پێشــمەرگەیەك بە چەكی 
M16 و درێسی مێسی و ئاڵای بارسا شەڕی 
داعش دەكات«. ســیامەندی پێشمەرگەش 
لەو بــارەوە بە )رووداوی وەرزشــی( گوت 
»گەورەتریــن ئاواتی من لەناوبردنی داعش 
ئینجــا  كوردســتانە،  ســەربەخۆبوونی  و 
ســەركەوتنی مێســی و بارســا، بەڕاســتی 
شەڕی تیرۆریســتان خۆشەویستی بارسا و 

مێسی لەبیر نەبردوومەتەوە«.
زۆر لە ماڵپــەڕ و دەزگاكانی راگەیاندنی 
عەرەبی وەك ســایتی ئیلاف، الیوم السابع، 
ئینفــراد و چەندینــی دیكەش ئەم هەواڵەی 
ماڵپەڕە بەریتانییەكەیان لەسەر سیامەندی 
پێشمەرگە بڵاوكردەوە، بۆیە سیامەند هیوا 
دەخوازێــت، لــە رێگــەی )تــۆڕی میدیایی 
رووداو(ەوە، دەنگــی ئــەو بگاتە بارســا و 
مێســی، كە بە قسەی خۆی »من هیچم لە 
بارسا و مێسی ناوێت، تەنیا دەمەوێ بزانن 
كە ئەوان لە كوردستان خاوەنی هەوادارێكی 
»خەونــی  گوتیشــی  هەروەهــا  زۆرن«. 
كوردســتانە،  ســەربەخۆبوونی  گــەورەم 
ئینجا ســەفەركردنمە بۆ هەرێمی كەتالۆنیا 
و بینینــی مێســی و ئەســتێرەكانی دیكەی 

بارسێلۆنا«.

مێسی پێشمەرگەیەك 
دڵخۆش دەكات

ماڵپەڕی   Greatgoals.com            بەریتانی: 
پێشمەرگەیەك بە چەكی M16 و درێسی 
مێسی و ئاڵای بارسا شەڕی داعش دەكات

لەلەی پێشمەرگە: 
ئاواتی من لەدوای سەربەخۆیی كوردستان 

سەركەوتنی مێسی و بارسایە

هاوڕێیەكی لەلەی پێشمەرگە: 
ئەو شەوەی بارسا بووە پاڵەوانی لیگا، لەلە گوتی 

ئەمشەو لەجیاتی هەمووتان پاسەوانی دەكەم

لەلەی پێشمەرگە بە درێسی مێسی 
دژی داعش دەوەستێتەوە..

Samba رووداوی وەرزشی ـ

نەیمار دا ســیلڤا، ئەستێرەی بەرازیلی 
هێرشــبەری یانەی بارسێلۆنای ئیسپانی، 
لــە دواییــن پلــە هــات لــە لیســتی ئەو 
ئەســتێرانەی، گۆڵــی كاریگەرییــان بــۆ 
وەرزی  لــە  تۆماركــردووە  تیپەكانیــان 

ئەمساڵی لالیگادا. 
نەیمار 24 گۆڵی لە 34 یاری لە لالیگا 
تۆماركردووە، 4 لەو گۆڵانە سوپەر هاتریك 
بوو لــە گۆڵی رایۆ ڤالیكانۆ لە گەڕی 8ی 
لیگادا، دووجار دوو گۆڵ بەرامبەر ڤیاڕیال و 
خیتافی، لەگەڵ 18 پاسی یەكلاییكەرەوە. 
نەیمــار لە دوایین پلــەی خاوەن گۆڵە 
كاریگەرەكانەو لە پلەی 18 دێت، چونكە 
بارســێلۆنا بەهۆی ئەو 24 گۆڵەی نەیمار 
تەنیــا 8 خاڵــی بەدەســتهێناوە. رۆبــن 
كاسترۆ و ئیاگۆ ئیسپاس لەپێش هەمووان 
دێن، كە بە گۆڵەكانیان توانیویانە 17 خاڵ 
و 18 خــاڵ بۆ ریال بیتس و ســێلتاڤیگۆ 
بەدەســتبێنن، لەو كاتەی لیۆنێل مێســی 
بــە 26 گۆڵەكــەی رۆڵی هەبــووە لەوەی 
بارسێلۆنا 11 خاڵ بەدەستبێنێت، بەمەش 
كریســتیانۆ  ركابەرەكــەی،  هاوشــێوەی 
رۆناڵدۆیــە، كە ئەویش بــە 35 گۆڵەكەی 
11 خاڵی بۆ ریال مەدرید بەدەستهێناوە. 
ئــەم وەرزە باشــترین وەرزی نەیمارە 
لــە رووی تۆماركردنــی  لەگــەڵ بارســا 
گۆڵــەوە، لەوەتەی لە هاوینــی 2013 لە 
یانەی سانتۆســی بەرازیلییەوە پەیوەندی 
بە ریزەكانی تیپەكەی كەتالۆنیاوە كردووە، 
نەیمار لەم وەرزەدا 24 گۆڵی تۆماركردووە، 
بەرامبەر بە 22 گۆڵ لە وەرزی رابردوو لە 
هەمان ژمــارەی یارییەكاندا، بێجگە لە 9 

گۆڵ لە وەرزی 2013 ـ 2014.
لیســتی نــاوی ئــەو یاریزانانەی 
بــە گۆڵەكانیــان زۆرتریــن خاڵیان 
بەدەســتهێناوە،  یانەكانیــان  بــۆ 

بەمشێوەیە:
1 ـ رۆبــن كاســترۆ )ریال بیتیس( 
19 گۆڵی تۆماركردووە، بەشــداری لە 

بەدەستهێنانی 17 خاڵ كردووە.
ئیســپاس  ئیاگــۆ  ـ   2
گۆڵــی   15 )ســێلتاڤیگۆ( 
تۆماركــردووە، بەشــداری لــە 
خــاڵ   16 بەدەســتهێنانی 

كردووە.
3 ـ لویــس ســوارێز 
 40 )بارســێلۆنا( 
تۆماركــردووە،  گۆڵی 
لــە  بەشــداری 

بەدەســتهێنانی 15 خــاڵ 
كردووە.

4 ـ مانوێل نۆلیتۆ )سێلتاڤیگۆ( 
12 گۆڵــی تۆماركــردووە، بەشــداری لە 

بەدەستهێنانی 14 خاڵ كردووە.
5 ـ كەریــم بنزیمــە )ریــال مەدریــد( 
24 گۆڵــی تۆماركــردووە، بەشــداری لە 

بەدەستهێنانی 14 خاڵ كردووە.
6 ـ ئەنتــوان گریزمــان )ئەتلەتیكــۆ 
مەدرید( 22 گۆڵی تۆماركردووە، بەشداری 

لە بەدەستهێنانی 13 خاڵ كردووە.
)بارســێلۆنا(  مێســی  لیونێــل  ـ   7
26 گۆڵــی تۆماركــردووە، بەشــداری لە 

بەدەستهێنانی 11 خاڵ كردووە.
8 ـ كریستیانۆ رۆناڵدۆ )ریال مەدرید( 
35 گۆڵــی تۆماركــردووە، بەشــداری لە 

بەدەستهێنانی 11 خاڵ كردووە. 

Sport رووداوی وەرزشی ـ

رۆژنامەیەكــی ئیتاڵــی ئاشــكرای 
ئەلیگــری  ماســیملیانۆ  كــە  دەكات 
راهێنــەری یانەی یوڤانتۆســی ئیتاڵی 
پێیوایــە، مەســعود ئۆزێلــی یاریزانی 
كــوردی ئەڵمانــی ئــەو یاریزانەیە كە 
یانەكەی پێویستی پێیەتی بۆ ئەوەی 
نازنــاوی خولــی یانــە پاڵەوانەكانــی 

ئەوروپا بباتەوە.
بــە گوێرەی راپۆرتێكــی رۆژنامەی 

لاگازیتا دیلۆ سپۆرتی ئیتاڵی، ئەلیگری 
گەیشــتووەتە ئەو بڕوایە كە تیپەكەی 
زۆر پێویســتی بە تواناكانی مەسعود 
ئۆزێلــە، بۆ ئــەوەی بتوانێت دوای 20 
ساڵ دابڕان، جارێكی دیكە زۆر بەهێز 
بگەڕێتەوە نێو ركابەرییەكانی ئەوروپا. 
ئەو رۆژنامەیە لەو بارەوە نووسیویەتی 
»ئەلیگــری بڕیاریداوە یەكەم كاری بۆ 
وەرزی داهاتوو رازیكردنی ئەســتێرەی 
ئارســناڵی ئینگلیزی بێــت بۆ ئەوەی 
بێتە ریزەكانی یانەی خانمە پیرەكەی 

ئیتاڵیا و بۆ ئەو مەبەســتەش ئەركی 
رازیكردنی ئۆزێلی بە ســامی خدێرەی 
یاریزانی ئەڵمانی یانەكەی سپاردووە، 

كە هاوڕێیەكی زۆر نزیكی ئۆزێلە«.
بــە قســەی رۆژنامــە ئیتاڵییەكە، 
ئەگەری ئــەوە هەیە مەســعود ئۆزێل 
بــە قســەی خدێــرە بــكات و بچێتە 
ریزەكانی یوڤانتۆس، چونكە بێئومێد 
بووە لەوەی لەگەڵ ئارسناڵ نازناوەكان 
بباتەوە، بەتایبەتیــش نازناوی خولی 

یانە پاڵەوانەكانی ئەوروپا.

پیرەژنەكەی ئیتاڵیا حەزی 
لە كوڕە كوردەكەیە

سەرەڕای ئەوەی لە 34 یارییدا 24 گۆڵی تۆماركردووە..

گۆڵەكانی نەیمار 
بێ كەڵك بوون

»بارسا بەهۆی گۆڵەكانی نەیمارەوە 
تەنیا 8 خاڵی بەدەستهێناوە«

هەر تیپێكی تۆپی پێ بە 10 یاریزان یاریدەكات
پێشنیازێكە بۆ رێگەگرتن لەو راهێنەرانەی پشت بە پلانی بەرگری دەبەستن..

ئەلیگری پێیوایە كوردێك چامپیۆنسلیگی بۆ دەباتەوە..

Tango رووداوی وەرزشی ـ

راهێنەرێكی ئەرجەنتینی بە مەبەستی جوانتركردنی یاری 
تۆپــی پــێ و رێگەگرتن لەو راهێنەرانەی پشــت بە پلانی 
بەرگری توكمە دەبەســتن و بەو هۆیەوە یاری تۆپی پێیان 
بێتام كردووە، پێشــنیازێك دەداتە فیفا بۆ ئەوەی ژمارەی 
یاریزانانی هەر تیپێك لە 11 یاریزانەوە بكرێتە 10 یاریزان.

ریكاردۆ لا ڤۆلبی، ئاشكرایكرد كە پێشنیازێك بۆ یەكێتی 
تۆپــی پێی نێودەوڵەتی )فیفا( دەنێرێت و داوای لێدەكات 

»لەمــەودوا هەر تیپێكــی تۆپی پێ یاری بــە 10 یاریزان 
بــكات، بۆ ئــەوەی رووبــەری زیاتر هەبێت و یــاری جوان 
بگەڕێتــەوە«. لاڤۆلبی، كە لەگەڵ هەڵبژاردەی ئەرجەنتین 
نازناوی مۆندیالی 1978 بەدەستهێناوە، لە هەڤپەیڤینێكی 
رۆژنامەڤانــی لەگەڵ رۆژنامــەی ئۆلێی ئەرجەنتینی، گوتی 
»دەبێت رووبەری زیاتر هەبێت، بۆیە پێشــنیازێك بۆ فیفا 
دەنێــرم و داوای لێدەكــەم لەمەودوا یاری بــە 10 یاریزان 
بكرێت، یارییم كردووە و پێشەوایەتی هەڵبژاردەم كردووە لە 
مۆندیال، پاڵەوان بووم و لێكۆڵینەوە لە تۆپی پێ 

دەكــەم«. هەروەهــا گوتی »با یاریزانێك كــەم كەینەوە، 
ئــەو گۆڕانكارییــە رێگە بە تیپــەكان نــادات رووبەرەكانی 

یاریگەكەیان داخەن، بەمەش یاری جوان دەگەڕێتەوە«. 
ئەو راهێنەرە باسی یاری پێش كۆتایی چامپیۆنسلیگی 
نێــوان ئەتلەتیكۆ مەدریدی ئیســپانی و بایرن میونشــنی 
ئەڵمانــی كرد، لەگــەڵ جیــاوازی لە شــێوازی یاریكردنی 
هەردوو راهێنەر پیپ گواردیۆلا و دیێگۆ سیمیۆنی و گوتی 
»ئەتلەتیكــۆ بە بێدەنگی نەدەوەســتا لــەو جوولەیەی كە 
ئەنتوان گریزمان گۆڵی یەكسانبوونی لە ئەڵمانیا تۆماركرد، 
بەدڵی خەڵكی نابێت، بەڵام ئەتلەتیكۆ تیپێكی چێژبەخشە 

و زۆر ئەستەمە گۆڵی لێبكەی«.

لەم گۆشەیەدا، بە چەند ئەڵقەیەك هەندێك نهێنی پشت پەردەی 
ئەستێرەكانی تۆپی پێ دەخەینەڕوو، كە ئەو ئەستێرانە یان نووسەرانی دیكە لە 

یاداشتەكانیاندا ئاشكرایانكردووە.

لە پشت پەردەوە

یارییەكی تێنس مێژووی تۆپی پێی گۆڕی

مانگێك بەسەر گەڕانەوەی مێسی و باوكی بۆ ئیسپانیا 
تێپــەڕی، دوای ئــەو بەڵێنــەی كارلیــس ریكساشــی 
راوێژكاری سەرۆكی بارسێلۆنا پێیدان )هەموو شتەكان 
چارە دەكات(، بەڵام هیچ شــتێك رووی نەدا.. خێزانی 
مێســی چاوەڕێــی وەڵام بــوون و هەمــوو گومانیان لە 
ئایندەیان هەبوو، نەوەك تەنیا ئەو شــتەی پەیوەســت 

بوو بە مێسی.
مانگی كانوونی یەكەم هات و باوكی مێســی پرسیاری 
كرد »كوا ئەو بەڵینانە؟«« ئایا لیۆیان بەدڵ نەبوو؟«، 
»ئایا تەنیا قسە بوو؟«.. ئەوكات پۆستی ئەلیكترۆنی 
شــتێكی باو نەبوو، زەنگی تەلەفۆنیشــی لێینەدا، بۆیە 
بارســێلۆنا ئاگارداركردنەوەیەكــی پێگەیشــت »ئەگەر 
واژوو لەســەر گرێبەست نەكرێت، كوڕەكە لە شوێنێكی 

دیكە بەدوای ئایندەی خۆیدا دەگەڕێ«.
 چەنــد بژاردەیەكــی دیكــە هەبــوو: لــە ئیتاڵیــا بــە 
دیاریكراوی لەگەڵ ئەی ســی میــان لەتەك ئەتلەتیكۆ 
مەدریــد هەروەهــا ریال مەدریدیش، كــە چەند مانگێك 
پێشتر زامێكی قووڵی لە دڵی كەتالۆنییەكان كردبوو بە 
بردنــی یاریزانی پورتوگالی، لویس فیگۆ بۆ ریزەكانی.. 
خۆرخــێ ڤالدانۆ بەڕێوەبەری وەرزشــیی ئەوكاتی ریال 
مەدریــد، چاوەڕێی گۆڕینی ســەوڵی لیۆی دەكرد بەرەو 

یانەی شاهانە.
»حەزدەكــەی یارییەكی تێنســی دووانــە بكەین؟«.. 
ئەوە ئەو داوەتەی جۆزێپ ماریا مینگێلا بوو، كە مێسی 
هێنایە بارسێلۆنا و خەرجی مانەوەی خۆی و باوكی لە 
كاتی تاقیكردنەوەی لەئەستۆ گرت بۆ ریكساش، ئەوەی 
دوایی داوەتــەی قبوڵكرد، لەوانەیە هۆكاری ســەرەكی 
بوونی مێسی بێت لەنێو دیوارەكانی یانەكەی كەتالۆنیا، 
كــە دواتر ئاینــدەی دروســتكردنی مێژووییەكی تازەی 

تۆپی پێ دەستپێكرد.
مینگێــا دوای ئــەو یارییەی تێنس لــە 14ی كانوونی 
یەكەم بابەتی مێســی لەگەڵ ریكســاش كــردەوە، واتە 
دوای 10 هەفتــە لــە ســەردانیكردنی لیۆ و خۆرخێ بۆ 

بارســێلۆنا و پێیگووت »چارلی، دەبێت پەیوەندی بەو 
خێزانە بكەین، پێیان بڵێین ئێمە ماوەیەكە رازی بووینە 
و هەموو شــتەكان باشــن، بــەڵام تاوەكو ئێســتا هیچ 
شــتێكی دیاریكراو لە ئارادا نییە، دەبێت گرێبەســتێك 
واژوو بكەین«. ریكساش حەزی لە پرۆتۆكۆلەكان نەبوو 
و لەهەمان كاتیشــدا قەناعەتی بە مێسی هاتبوو، بۆیە 
لە وەڵامدا گوتی »باشە قەڵەم و كاخەزێكم بدەنێ«. 
قەڵــەم هەبوو بــەڵام كاخەز نەبوو، نووســینگەی ئەو 
یانەیەی یارییەكەی تێنسیان تێدا ئەنجامدا داخرابوو.

»باشــە لێــرە دەینووســم«.. ریكســاش وایگــوت 
دوای ئەوەی دانەیەك دەستەســڕی لە كیســەی سەر 
مێزەكەی پێشی راكێشا و ئەوەی لەسەر نووسی »لە 
بارســێلۆنا نووسرا لە مانگی كانوونی یەكەمی 2000 
بە ئامادەبوونی بەڕێزان مینگێلا و ئۆراسیۆ، كارلیس 
ریكســاش بە سیفەتی ســكرتێری هونەری بارسێلۆنا 
و بە بەرپرســیاریەتی خــۆی، هەرچەندە هەندێ راو 
بۆچوونی نەیار هەیە، بەڵێن دەدات گرێبەست لەگەڵ 
لیۆنێل مێســی بكات، مادام رێككەوتن لەسەر لایەنی 

دارایی كراوە«. 
هەندێــك پێیانوایــە ئەو رووداوە و ئــەو بەڵگەنامە 
كــەم وێنەیــە بــە گرنگتریــن لــە مێــژووی تــازەی 
بارســێلۆنا دادەنرێت، كەچی بەهۆیەوە كەســانێكی 
دیكە وا ســەیری ریكســاش دەكەن »ئــەو پیاوەیە 
كە مێســی هێنایە بارسا«. لەم بارەوە ریكساش بە 
گاڵتەوە دەڵێت »كە گوێم لەو قسەیە دەبێت شەرم 
دامدەگرێت، ئەویش ئەوەیە من دۆزەرەوەی مێسیم، 
بەڵام لیۆ پێویستی بە دۆزەرەوە نییە، چاكەكە هی 

من نییە، بەڵكو هی كوڕەكە خۆیەتی«.
مینگێــا لە رێگــەی تەلەفۆنەوە خێزانی مێســی 
لــەو شــتە ئاگاداركــردەوە، بەڵام شــتەكە هەرگیز 
وا بــە ئاســانی نابێت، چونكە بارســێلۆنا دەبوایە 
زۆر شــت دابین بكات، ئەویــش دابینكردنی خانوو 
بــۆ خێزانەكــە و دانــی خەرجــی ســەفەركردن لە 
ئەرجەنتیــن و دابینكردنــی كارێــك بــۆ خۆرخێ 
مێســی، وەك پابەندییەك بــە بنەماكانی یەكێتی 
تۆپی پێی نێودەوڵەتی )فیفا(. بە واتەیەكی دیكە 
لیۆ لە )لاماســیا( نەدەژیا، هاوشێوەی كوڕەكانی 
دیكــە كە لە دەرەوەی بارســێلۆنا دەهاتن، بەڵكو 
لەگــەڵ خێزانەكــەی لــە خانــوودا دەژیــا، ئــەو 
داواكارییــەش ئــەوكات تــەواو تــازە بوو بەســەر 
كارگێڕی بارســێلۆنادا، وەك ســەرۆكی پێشــووی 
بارســا خــوان گاســپارت دەڵێت »پێش مێســی 
هیــچ یاریزانێــك نەبــوو بڵێت من لەگــەڵ هەموو 
خێزانەكەم دێم و لە بارسێلۆنا نیشتەجێ دەبم«.

راستە
ســەرچاوەیەكی نزیــك لــە یانەی لازیۆی ئیتاڵی ئەو دەنگۆیانەی پشتڕاســتكردەوە كە باس لە ویســتی بەرپرســانی ئــەو یانەیە دەكات بۆ 
گرێبەستكردن لەگەڵ رۆبن ڤان پێرسیی هێرشبەری هۆڵەندی یانەی فەنەربەخچەی توركی و لەو بارەوە گوتی »راستە، بەرپرسانی لازیۆ نایانەوێ 

گرێبەستی میروسلاڤ كلۆزەی هێرشبەری ئەڵمانی نوێ بكەنەوە، ئەوان دەیانەوێ ڤان پێرسی بهێننە جێگەی كلۆزەو بۆ ئەو مەبەستەش ئامادەن 
بڕی 11 ملیۆن یۆرۆ بدەنە یانەكەی پایتەختی توركیا«. 

بچێتە هەر یانەیەك قوڕی بۆ 
دەگرێتەوە..

"بەرژەوەندی خۆم لەپێش هەموو شتێكە" 
دروشمیانە..

ریال مەدریــد ئەمســاڵ وەرزێكی 
باشــی پێشــكەش نەكرد، بەڵام ئەگەر 
یاری كۆتایــی چامپیۆنســلیگی بردەوە 

هەموو كەموكوڕییەكانی دەشارێتەوە

كاتێك بە لیڤانتی دۆڕاین هیچ كاریگەر 
نەبووم، چونكــە دەمزانی پلەی یەكەم هەر 
بۆ بارســێلۆنایە، بۆ ئێمەش پلەی دووەم و 

سێیەم هیچ جیاوازییەكی نییە

پێموایە ئەوەی لە فەرەنسا خشتەی 
یارییــەكان دادەنێت هیچ لــە تۆپی پێ 
نازانێــت و لە ژیانــی خۆیدا وەرزشــی 

نەكردووە

بــەڕای مــن رۆناڵــدۆ لەگــەڵ ریال 
مەدریــد ســەركەوتوو نەبــووە، چونكە 
لــە 2008 هاتووەتــە ئەو یانەیــە تەنیا 
نازناوێكی لیگا و یەكێكی چامپیۆنسلیگی 

بردووەتەوە

ئەو كاتەی زێدان رۆدریگز و ئیسكۆی 
كــردە یــەدەگ و متمانەی بە كاســیمیرۆ 
بەخشی، سەلماندی كە شایەنی ئەوەیە 

راهێنەری ریال مەدرید بێت

ئەوانەی دەیانەوێ بۆ بینینی یارییەكانی 
ئۆلۆمپیاد سەردانی بەرازیل بكەن با نەهێن، 
چونكە ژیانی خۆیان دەخەنە مەترســییەوە، 

لێرە لەسەر شەقام خەڵك دەكوژرێت خۆزێ مۆرینیۆ
)راهێنەری بەناوبانگی پورتوگالی(

دیێگۆ سیمیۆنی
)راهێنەری یانەی ئەتلەتیكۆ مەدرید(

لۆران بلان
)راهێنەری یانەی پاریس سانجێرمان(

فرانچیسكۆ خینتۆ
)یاریزانی پێشووی ریال مەدرید(

تۆماس رۆنسێرۆ
)رۆژنامەنووسی بەناوبانگی مەدریدی(

ریڤاڵدۆ
)ئەستێرەی پێشووی هەڵبژاردەی بەرازیل(

یاریزانێك 5 تیپی 
دابەزاندووەتە پلە 

دووەكان

رۆناڵدۆ سەركردەی 
یاریزانە بەرژەوەند 

پەرستەكانە

ەوە
یبرد

هەموو جیهان گۆڕا ئارسناڵ هەر نە

DW رووداوی وەرزشی ـ

سباســتیان باسۆن، بەرگریكاری كامیرۆنی 
یانەی نۆریچ ســیتی ئینگلیزی، لە ماوەی 10 
ساڵی رابردوودا یاری بۆ 6 تیپ كردووە، بەڵام 
چووبێتە هەر یانەیــەك دابەزیووەتە ریزی یانە 
پلــە دووەكان، بۆیە نازناوی )بوشــی شــۆم( 

لێنراوە. 
ســاڵی 2006 تیپی میتز دابەزییە ریزی یانە 
پلە دووەكانی فەرەنســا، دوای ئەوەی باســۆن 
23 یــاری لــە وەرزی یەكەمی لەگــەڵ تیپەكەدا 
ئەنجامدا. ســاڵی 2007 باســۆن توانی یارمەتی 
میتــز بدات دووبــارە بگەڕێتەوە ریــزی یانە پلە 
یەكەكان، بەڵام نەیتوانی زۆر بمینێتەوەو دووبارە 
بــووە هۆكاری دابەزینی بۆ ریزی پلە دووەكان لە 
ساڵی 2008، كە تیپەكە خراپترین هێڵی بەرگری 

هەبوو لە مێژووی خۆی لەو ساڵەدا. 
هەندێك پێیانوابوو باســۆن بەختی باشــبووە، 

لە یانەی كاتێــك ســاڵی 2008 

میتزەوە چووە نیوكاسڵی ئینگلیزی بەرامبەر 
500 هــەزار پاوەنــد، بــەڵام پــارە هیچی لە 
شۆمی ئەو یاریزانە نەگۆڕی، بۆیە لە كۆتایی 
2009 نیوكاســڵ لــە ریزی پلــە نایابەكانەوە 
دابەزییــە ریزی یانە پلە یەكــەكان. دوای دوو 
ســاڵ دانەبەزین بــۆ ریزی یانە پلــە دووەكان 
لەگەڵ تۆتنهام هۆتســپێرز، باسۆن لە كانونی 
دووەمــی 2012 بەشــێوەی خواســتن چــووە 
ریزەكانی وۆلڤەرهامبتۆنی ئینگلیزی، نەفرەتی 
ئــەو بــەر تیپەكە كەوت و دابەزییــە ریزی یانە 
پلــە یەكەكان، دوای ســێ مانــگ لە چوونی بۆ 

ریزەكانی یانەكە. 
باســۆن، ســاڵی 2013 لە وۆلڤەرهامبتۆنەوە 
چووە نۆریچ سیتی، ئەوكات تیپەكە لە ریزبەندی 
11ی پریمەرلیگــدا بوو، بــەڵام دوای بەركەوتنی 
نەفرەتی باسۆن، تیپەكە لە كۆتایی وەرز دابەزییە 
ریــزی یانــە پلە یەكەكان، دوای ئــەوەی لە پلەی 
18 هــات. نۆریــچ ســیتی ســاڵی 2015 دووبارە 
گەڕایەوە پرێمەرلیگ، بەڵام نەفرەتی باســۆن سەر 
لە نوێ دەركەوت و ئەمســاڵ نۆریچ سیتی دووبارە 
دابەزییەوە ریــزی یانە پلە یەكەكان، هەرچەندە لە 
گەڕی پێش كۆتایی پرێمەرلیگدا نۆریچ سیتی توانی 
لە واتفــۆرد بباتەوە، بەڵام بەدبەختی بەر تیپەكە 
كەوت، دوای ئەوەی ســەندەرلاند لە ئێڤەرتۆنی 
بردەوە و مانەوەی لە پرێمەرلیگ مسۆگەر كرد 

و نۆریچ سیتیش دابەزی.

Samba رووداوی وەرزشی ـ

گواستنەوەی یاریزانانی تۆپی پێ لە تیپێكەوە بە یەكێكی دیكە شتێكی ئاسایی 
و قبوڵكــراوە لەلایەن جەمــاوەرەوە، بەڵام چوونی یاریزانێك بۆ تیپی ركابەر، بە 
ناپاكی گەورە دەرهەق بە یانە و جەماوەر دادەنرێت، بۆیە ئەســتێرە گەورەكان 
لەو جۆرە رەفتارە ناڕەوایە دەترسن، لەبەر چەند هۆكارێك، لەوانەش ئینتیما بۆ 
گیانی تیپ و ترسان لە جەماوەر.  پێنج ئەستێرەی گەورەی تۆپی پێ پشتیان 
لەو بنەمایانە كردووەو دروشــمی "بەرژەوەندی خۆم لەپێش هەموو شتێكە" بەرز 
كردووەتەوە، بۆیە چوونەتە ریزی ئەو یانانەی كە دژی یانەی یەكەمیانن. 
یاریزانەكانیــش ئەمانــەن: مایكل لاودرۆب، یاریزانــی دانیماركی لە 
كاروانی وەرزشــی خۆیدا یاری بۆ چەندین یانە كردووە، كە هیچ 
جەماوەری نیگەران نەكردووە، بەڵام دوای چوونی لە مانچستەر 
یونایتدەوە بۆ ریال مەدرید ساڵی 1994 رەخنەی زۆری لێگیرا. 
یاریزانــی ئیتاڵــی، ئەندریا پێرلۆ یاری بۆ 3 یانــە كردووە، كە 
بەهــۆی ركابەرییەكانــی خولی ئیتاڵیا نیوانیــان خۆش نییە. 
ساڵی 2001 لە ئینتەرمیلانەوە چووەتە ئەی سی میلان، ساڵی 

2011 لە میلانەوە چووەتە یوڤانتۆس. 
رۆناڵــدۆی دیاردەی بەرازیلی، ســاڵی 1997 لە بارســێلۆناوە 
چووە ئینتەرمیلان، تووشــی چەندین پێكانی ترســناك بوو، نزیكەی 
4 ســاڵ لــە یاریكــردن دووركەوتەوە، پاشــان چووە ریــال مەدریدی 
ركابەری سەرسەختی بارسێلۆنا، ئەوەش خۆشەویستانی لە بارسا 
تووڕە كرد.  پیتەر چیكی گۆڵپارێزی چیكی لە چێڵسییەوە 
چووە ئارســناڵ، دوای ئــەوەی 11 وەرز یاری بۆ بلوز 
كرد. هەروەها خوان ماتای یاریزانی ئیسپانیش 
ســاڵی 2014 لە بڕیاری رۆیشتن لە چێڵسی 
بۆ ركابەرەكەی مانچستەر یونایتد بەرامبەر 
45 ملیۆن پاوەند دوو دڵی نەكرد. بۆیە 
ئەوانە دیارترین ئەو ئەستێرانەن كە بە 
یاریزانی بەرژەوەند پەرست ناودەبرێن.

"بەرژەوەندی خۆم لەپێش هەموو شتێكە" 
دروشمیانە..

5 نهێنی لەبارەی باشترین یاریزانی پرێمەرلیگ..لە یۆرۆی 2016.. 

ئەوانەی دەیانەوێ بۆ بینینی یارییەكانی 
ئۆلۆمپیاد سەردانی بەرازیل بكەن با نەهێن، 
چونكە ژیانی خۆیان دەخەنە مەترســییەوە، 

لێرە لەسەر شەقام خەڵك دەكوژرێت

كاتێــك تــۆپ دەگاتە بــەر قاچەكانی 
مەترســییەك  هەســتدەكەی  مێســی 
بەڕێوەیە، چونكە یــان گۆڵ دەكات یان گۆڵ 

دروست دەكات

بەیەكجــاری  بارســێلۆنام  لاپــەڕەی 
داخستووە، ئەو بۆ من بووەتە رابردوو، هەرگیز 

جارێكی دیكە ناگەڕێمەوە ریزەكانی

دەزانم بردنەوەی نازناوەكان لەلایەن 
پاریس ســانجێرمانەوە بە بــێ زڵاتان زۆر 
زەحمەتە، بەڵام هیوادارم بیانباتەوە، چونكە 

مەحاڵ نییە

ئێستا گرنگترین یاریزانی ریال مەدرید، 
لۆكا مۆدریچە نەك رۆناڵدۆ و بەیڵ و بنزیمە، 
چونكە كاتێك ئەوان یــاری ناكەن كاریگەریان 
ئەوەندەی یاری نەكردنی مۆدریچ بە ریالەوە 

دیار نییە

مەرجێكی ئاسانمان هەیە بۆ ئەوەی 
بۆ بارســێلۆنا دەســتبەرداری كاســپەر 
شــمایكل بین، تەنیا لیۆنێل مێســیمان 

دەوێت

لە یاریكردن لەنێو یاریگەدا مێسی 
و مارادۆنــا وەك یەكــن، بەڵام لــە رووی 
ژووری  و  تیــپ  ســەركردایەتیكردنی 

جلگۆڕیندا مارادۆنا لە مێسی باشتر بوو

ریڤاڵدۆ
)ئەستێرەی پێشووی هەڵبژاردەی بەرازیل(

پابلۆ ئەیمار
)ئەستێرەی پێشووی هەڵبژاردەی ئەرجەنتین(

سیسك فابریگاس
)یاریزانی یانەی چێڵسی(

زڵاتان ئیبراهیمۆڤیچ
)ئەستێرەی یانەی پاریس سانجێرمان(

پریدراگ میاتۆڤیچ
)هێرشبەری پێشووی ریال مەدرید(

كلاودیۆ رانیێری
)راهێنەری یانەی لیستەر سیتی(

تاتا مارتینۆ
)راهێنەری هەڵبژاردەی ئەرجەنتین(

كەناڵی ســكای ســپۆرتی بەریتانی ئەو دەنگۆیانەی رەتكردەوە كە باس لە ویســتی ئۆسكاری یاریزانی بەرازیلی دەكەن بۆ رۆیشتن لە ریزەكانی 
یانەی چێڵســی ئینگلیزی و لەو بارەوە گوتی »درۆیە، ئۆســكار بەهیچ شێوەیەك نایەوێ لە چێڵسی بڕوات، سەرەڕای ئەوەی ئەمساڵ وەرزێكی 

خراپی لەگەڵ یانە لەندەنییەكە بەڕێكرد. ئەو دەیەوێ لەگەڵ ئەنتۆنیۆ كۆنتی راهێنەری نوێی یانەكە دەرفەتێكی دیكە وەربگرێت و بسەلمێنێت كە 
شایەنی ئەوەیە رابەرایەتی چێڵسی بكات«.

رۆناڵدۆ سەركردەی 
یاریزانە بەرژەوەند 

پەرستەكانە

5 گۆڕانكاری لە یاسای 
ناوبژیوانی دەكرێت

محرز وایدەزانی لیستەر 
سیتی تیپی رەگبییە

ۆڕاوە..
ی زۆر گ

شی
لەوەتەی دوایین نازناوی پرێمەرلیگی بردووەتەوە جیهانی وەرز

ەوە
یبرد

هەموو جیهان گۆڕا ئارسناڵ هەر نە

ئا: رووداوی وەرزشی

ســاڵەكان تێدەپەڕن و هاندەرانی یانەی ئارســناڵیش 
خــەون بە نازنــاوی پرێمەرلیگەوە دەبینــن، بەڵام زۆری 
خایانــد و ئــەو یانەیە هــەر نەیتوانی ببێتــە پاڵەوانی 
پرێمەرلیگ، ســەرەڕای ئەوەی هەمیشــە ئــەو یانەیە 

خاوەنی چەندین یاریزانی بەتوانا بووە.
زۆر شــت گۆڕان لەوەتەی ئارســناڵ دوایین جار 
نازناوەكەی بەدەســتهێنا لە وەرزی 2003 ـ 2004، 
ئــەوكات ئارســناڵ بە جیــاوازی 11 خــاڵ لەپێش 
چێڵســی خــاوەن پلــەی دووەم هات، هێرشــبەری 
گۆڵــكاری  نازنــاوی  هێنــری  تێــری  فەرەنســیش 

بەدەستهێنا، بە تۆماركردنی 30 گۆڵ. 
لــە خوارەوە ئامــاژە بە چەند گۆڕانێــك دەكەین، كە 
لەوەتەی تۆپهاوێژەكان نازناوەكەیان بەدەستهێناوە، بەسەر 

جیهانی وەرزشیدا هاتوون:
* یانەی مانچســتەر سیتی لەسەر گۆڕەپانی ئینگلیزی 
دەركەوت، كە پێشــتر ركابەری لەسەر نازناوەكە نەدەكرد، 
بــەڵام لەگەڵ ئەوەشــدا 2 جار توانی نازنــاوی پرێمەرلیگ 
بەدەســتبێنێت، لەو كاتەی چێڵســی 4 جار و مانچســتەر 

یونایتدیش 5 جار نازناوەكەیان بەدەستهێناوە.
نازناوەكــەی  جــار  دواییــن  ئارســناڵ  لەوەتــەی   *
بەدەســتهێناوە، شــتێكی دیكــەی ســەیر روویــداوە، 
تیپــی خانمانــی یانەكە توانیویەتی 6 جــار نازناوەكە 

بەدەســتبێنێت، بەڵام تیپــی یەكەمی پیاوان شكســتێكی 
گەورەی هێناوە.

* لەوەتــەی وەرزی 2003 ـ 2004 بەلایەنــی كەمــەوە 
هەمــوو یانــەكان جارێك راهێنــەری خۆیان گۆڕیــووە، بۆ 
نموونە خۆزێ مۆرینیۆ لە چێڵســی رۆیشت و گەڕایەوەش، 
سێر ئەلیكس فیرگسۆن وازی لە راهێنەرایەتی هێنا، كەچی 
ئارسین ڤینگەر تاوەكو ئەو ساتە هەر راهێنەری ئارسناڵە.

* پیــپ گواردیۆلا وازی لە یاریكردن هێنا وەك یاریزان 
و بــووە راهێنــەر، 3 جار نازناوی لیگای لەگەڵ بارســێلۆنا 
بەدەستهێنا، ساڵێك وەستا و پاشان بووە راهێنەری بایرن 
میونشــن و 3 جاریــش لەگــەڵ ئەو نازناوی بۆندســلیگای 

بەدەستهێنا.
ناوخۆییــان  نازنــاوی  زۆر  دیكــە  راهێنەرانــی   *
بەدەســتهێناوە، مۆرینیۆ لە ماوەی ئەو ساڵانەدا 6 نازناوی 
خولی لەگەڵ تیپی جۆراوجۆر بەدەســتهێناوە، هێرشبەری 
ســوێدی، زڵاتان ئیبراهیمۆڤیچ 9 نازناوی لەگەڵ یانەكانی، 

بارســێلۆنا،  ئینتەرمیــان، 
میــان و پاریــس ســانجێرمان 

بەدەستهێناوە.
كلاودیــۆ  ئیتاڵــی،  راهێنــەری   *

رانیێــری 5 جار لە راهێنەرایەتی ئەو یانانە 
دوورخراوەتــەوە، كــە لە ماوەی ئەو ســاڵانەدا 

راهێنەرایەتــی كردوون، بەر لەوەی لە ســەرەتای 
ئــەم وەرزە ببێتــە راهێنەری لیســتەر ســیتی و بۆ 

یەكەمجــار لە مێژووی خۆی یانەكــەدا، نازناوی خولی 
نایابی ئینگیزی لەگەڵیدا بەدەست بێنێت.

Samba رووداوی وەرزشی ـ

گواستنەوەی یاریزانانی تۆپی پێ لە تیپێكەوە بە یەكێكی دیكە شتێكی ئاسایی 
و قبوڵكــراوە لەلایەن جەمــاوەرەوە، بەڵام چوونی یاریزانێك بۆ تیپی ركابەر، بە 
ناپاكی گەورە دەرهەق بە یانە و جەماوەر دادەنرێت، بۆیە ئەســتێرە گەورەكان 
لەو جۆرە رەفتارە ناڕەوایە دەترسن، لەبەر چەند هۆكارێك، لەوانەش ئینتیما بۆ 
گیانی تیپ و ترسان لە جەماوەر.  پێنج ئەستێرەی گەورەی تۆپی پێ پشتیان 
لەو بنەمایانە كردووەو دروشــمی "بەرژەوەندی خۆم لەپێش هەموو شتێكە" بەرز 
كردووەتەوە، بۆیە چوونەتە ریزی ئەو یانانەی كە دژی یانەی یەكەمیانن. 
یاریزانەكانیــش ئەمانــەن: مایكل لاودرۆب، یاریزانــی دانیماركی لە 
كاروانی وەرزشــی خۆیدا یاری بۆ چەندین یانە كردووە، كە هیچ 
جەماوەری نیگەران نەكردووە، بەڵام دوای چوونی لە مانچستەر 
یونایتدەوە بۆ ریال مەدرید ساڵی 1994 رەخنەی زۆری لێگیرا. 
یاریزانــی ئیتاڵــی، ئەندریا پێرلۆ یاری بۆ 3 یانــە كردووە، كە 
بەهــۆی ركابەرییەكانــی خولی ئیتاڵیا نیوانیــان خۆش نییە. 
ساڵی 2001 لە ئینتەرمیلانەوە چووەتە ئەی سی میلان، ساڵی 

2011 لە میلانەوە چووەتە یوڤانتۆس. 
رۆناڵــدۆی دیاردەی بەرازیلی، ســاڵی 1997 لە بارســێلۆناوە 
چووە ئینتەرمیلان، تووشــی چەندین پێكانی ترســناك بوو، نزیكەی 
4 ســاڵ لــە یاریكــردن دووركەوتەوە، پاشــان چووە ریــال مەدریدی 
ركابەری سەرسەختی بارسێلۆنا، ئەوەش خۆشەویستانی لە بارسا 
تووڕە كرد.  پیتەر چیكی گۆڵپارێزی چیكی لە چێڵسییەوە 
چووە ئارســناڵ، دوای ئــەوەی 11 وەرز یاری بۆ بلوز 
كرد. هەروەها خوان ماتای یاریزانی ئیسپانیش 
ســاڵی 2014 لە بڕیاری رۆیشتن لە چێڵسی 
بۆ ركابەرەكەی مانچستەر یونایتد بەرامبەر 
45 ملیۆن پاوەند دوو دڵی نەكرد. بۆیە 
ئەوانە دیارترین ئەو ئەستێرانەن كە بە 
یاریزانی بەرژەوەند پەرست ناودەبرێن.

Telegraph رووداوی وەرزشی ـ

یەكێتی تۆپی پێی ئەوروپا )یویفا(، بەنیازە هەندێ رێوشوێنی 
ناوبژیوانــی ئەنجــام بدات، كە لە پاڵەوانیەتــی جامی نەتەوەكانی 
ئەوروپای داهاتوو دەست بە پەیڕەوكردنی بكرێت، كە وا بڕیارە لە 

10ی مانگی داهاتوو یارییەكانی لە فەرەنسا دەستپێبكەن. 
رۆژنامەی تەلیگرافی بەریتانی ئەو 5 بڕیارەی بڵاوكردەوە، كە لە 

یۆرۆی ئەمجارەدا كاریان پێدەكرێت و بەمشێوەیەن:
1 ـ كارتی ســوور لە پێش یارییەكان: بەگوێرەی بنەمای تازە 
ناوبژیــوان مافی دەبێــت، یاریزان یان راهێنــەر دەربكات، ئەگەر 
پێش یاری دەســتدرێژی بكاتە سەر كەسانی دیكە، بە مەرجێك 
تیپەكــەی بتوانێــت بە یاریزانێكــی دیكەی بگۆڕێــت، ئەگەر لە 
پێكهاتەی ســەرەكیدا بوو. چەندین رووداو هەیە پاڵی پێوەناون 
ئەوە بكەن، دیارترینیان ساڵی 2005 بوو، كە لە یاری مانچستەر 
یونایتد و ئارسناڵدا، كاتێك هەردوو یاریزان گاری نێڤل و پاتریك 
ڤیێرا یەكدیان ســەركۆنە كرد، لەگەڵ ئەوەشــدا بەشدارییان لە 

یارییەكەدا كرد.
2 ـ تۆپی سەرەتا: تۆپی سەرەتای هەموو یارییەك دەبێت 
تۆپەكە نیوەی یاریگای تیپی بەرامبەر ببڕێت، بەر لەوەی 
جارێكی دیكە بۆ ئەو تیپە بگەڕێندرێتەوە كە لێیداوە، بەڵام 
لە یۆرۆدا دەتوانیت تۆپی ســەرەتا بۆ نێو یاریگەی خۆت 
بگێڕیتەوە، ئەوەش بۆ هەندێ راهێنەر ســوودی هەیە، كە 

شێوازی بەرگریكردن پەیڕەو دەكەن، هاوشێوەی لویس 
ڤان گالــی راهێنەری هۆڵەندی یانەی مانچســتەر 

یونایتدی ئینگلیزی.
3 ـ كەمكردنەوەی سزای دەركردن: 
لە حاڵەتــی مانەوەی هێرشــبەر بە 
تەنیایــی بەرامبــەر گۆڵ یــان لە 
نــاوەوە و دەرەوەی هێڵی ســزا، 
یــان لــە حاڵەتی دەســتدان لە 
تۆپ بە ئەنقەســت، بۆ ئەوەی 
گۆڵەكــەی لــە گــۆڵ لێبوون 

بپارێزێت.
بــەو  كارت  دانــی  ـ   4
یاریزانەی فێــڵ لە گۆڵپارێز 

دەكات لە كاتی لێدانی سزادا: ئەگەر فێل لە گۆڵپارێز كرا 
و گــۆڵ تۆماركرا گۆڵەكە هەژمــار ناكرێت، كارتێكیش بە 

یاریزانەكە دەدرێت.
ئــاو  بــۆ  وچــان  ـ   5
ئــاو  بــۆ  خواردنــەوە: كات 
خواردنەوە تەرخان دەكرێت، 
نەخاســمە ئەگــەر یارییەكە 
لــە كــەش و هەوایەكی گەرم 

ئەنجامــدرا، ئــەوەش بــۆ هەندێ 
یاریزان باشە، هاوشێوەی واین رۆنی، 

كە لە كاتی یارییەكاندا رووخساری زۆر 
ســوور هەڵدەگەڕێ، كاتێــك زۆر خۆی 

ماندوو دەكات.

ئا: رووداوی وەرزشی

ریــاز محرز، ئەســتێرەی جەزائیری وەرزێكی نــاوازەی لەگەڵ 
یانەی لیستەر سیتی پێشكەشكرد، دوای ئەوەی یانەكە نازناوی 
پرێمەرلیگــی بەدەســتهێنا، ئەویش خەڵاتی باشــترین یاریزانی 
خولەكــەی پێــدرا، بــەڵام هەندێ نهێنــی هەن دەبێــت جیهان 

لەبارەی محرزەوە لە ساڵی 2016 بیزانن.

لیستەر ستی تیپی )رەگبی(یە

بەر لەوەی ریاز محرز ساڵی 2014 واژوو بۆ لیستەر سیتی 
بكات، شــتێكی ئەوتۆی لەبارەی تیپەكە نەدەزانی و گوێی لە 
ناویشی نەببوو، بەڵام سەیر لەوەدایە محرز وایدەزانی لیستەر 
ســیتی تایبەتــە بە یــاری رەگبــی. محرز لــە هەڤپەیڤینێكدا 
لەگــەڵ گۆڤاری )فۆر فۆر توو(ی وەرزشــیی جیهانی ئەوەی 
ئاشكراكرد، كاتێك ئاماژەی بەوەكرد ئەو پێشتر لە فەرەنسا 
گوێی لە ناوی لیســتەر ســیتی نەببوو »لەوانەیە لەبەرئەوە 
بێــت كە لە ریزی یانە پلە یەكەكانی ئینگلتەرا یاری دەكرد، 

بەڕاستی وامدەزانی تیپێكە یاری رەگبی دەكات«.

خەونی باوكی بەدیهێنا

محرز لە تەمەنی 15 ســاڵیدا باوكی لەدەســتدا، باوكی 
بــەردەوام هانی دەدا ببێتە یاریزانێكی پیشــەگەری تۆپی 
پێ، محرزیش بێهیوای نەكرد و خەونەكەی بەدیهێنا، دوای 
ئەوەی بووە یاریزانی تۆپی پێ لە فەرەنسا. ساڵی 2016 

محرز خەونەكــەی باوكی بەتەواوی 

بەدیهێنــا، دوای ئــەوەی گرنگتریــن نازنــاوی لە مێــژووی خۆی 
بەرزكــردەوە، ئەویــش قەلخانی پرێمەرلیگــە، بێجگە لە خەڵاتی 
باشــترین یاریــزان لە ئینگلتــەرا، ئەگەر باوكی لــە ژیاندا مابایە 

شانازی بەو دەستكەوتانەی كوڕەكەی دەكرد.

هاتریكی جەزائیری

ســاڵی 2015 ریــاز محرز بــووە یەكــەم یاریزانــی جەزائیری 
هاتریــك لە خولی ئینگیزی تۆماربــكات، ئەوەش بەرامبەر یانەی 
ســوانزی ســیتی بوو لە گەڕی 15ی پرێمەرلیگدا، كە بردنەوەی 

ژمارە 9 بوو لە وەرزی 2015 ـ 2016.

بەهای كڕین

لیســتەر ســیتی ســاڵی 2014 بــە بــڕی 375 هــەزار پاوەند 
گرێبەستی لەگەڵ ریاز محرز واژووكرد، دوای تەنیا 2 ساڵ نرخی 
محرز گەیشــتە 30 ملیــۆن پاوەند، دوای ئەوەی بووە باشــترین 
یاریزانیــش لە پرێمەرلیگ، پێشــبینی دەكرێــت نرخی زیاتر بەرز 
بێتــەوە، لەوانەیە یانــە گەورەكانی ئەوروپاش بەدوای بكەون، بۆ 
ئەوەی سوود لە خزمەتەكانی وەرگرن و گرێبەستی لەگەڵ بكەن.

بەپێش ئەستێرەكانی جیهانی كەوت

ریــاز محرز، ئەم وەرزە لەگەڵ لیســتەر ســیتی بەشــداری لە 
تۆماركــردن و دروســتكردنی 38 گۆڵ كــردووە، بەمەش بەپێش 
ئەســتێرەكانی وەك گاریس بەیڵی وێڵزی، ئەلیكسیس سانچێزی 
چیلی و ســێرجیۆ ئەگوێرۆی ئەرجەنتینی كەوت، هەروەها لەگەڵ 
ئەستێرەی ئینگلیزی، جیمی ڤاردی گۆڵكاری رێوییەكان نزیكەی 
60%ی گۆڵەكانــی پاڵەوانــی پرێمەرلیگیان لــە وەرزی 2015 ـ 

2016 تۆماركردووە.



6ژمارە )400( سێشەممە 2016/5/17 دابەزیوە
كەم یاریكردنی ئەمساڵی لەگەڵ ریال مەدرید و دابەزینی ئاستی یاریكردنی، وایكردووە نرخی ئیسكۆی یاریزانی یانەی شاهانە لە بازاڕی 
كڕین و فرۆشتنی یاریزاناندا دابەزێت. بەپێی ئامارەكانی ترانسفێر ماركێت، كە ماڵپەڕێكی تایبەتە بە دیاریكردنی نرخی یاریزانان، نرخی 
ئیســكۆ 5 ملیۆن یۆرۆ دابەزیوەو ئەو ماڵپەڕە نووســیویەتی »نرخی ئیســكۆ لە 45 ملیۆن یۆرۆوە دابەزیوە بۆ 40 ملیۆن یۆرۆ، ئەگەر 

لە ریال مەدریدیش بمێنێتەوە لەوانەیە نرخی زیاتر دابەزێت، چونكە زەحمەتە زێدانی راهێنەر وەك یاریزانی سەرەكی یاری پێبكات«.

شرۆڤە: سەفین تەها

یاری كۆتایی خولی ئەوروپی )یۆرۆپالیگ( 
لەنێوان هەردوو یانەی لیڤەرپوولی ئینگلیزی 
و ســیڤیلیای ئیسپانی لەنێو ناڕەزایەتییەكی 
زۆری هەوادارانــی وەرزشــیی لــە یاریگــەی 
سانت یاكوب پارك بەڕێوەدەچێت. كە تێیدا 
دوو تیپی خاوەن دوو راهێنەری بە جەرگ و 
پڕ لە حەماســەت رووبەڕووبوونەوەی یەكدی 

دەبنەوە.
یاریگــەی ســانت یاكوب پارك لــە بازلی 
سویســرا، دەبێتــە خانــەی یــاری كۆتایــی 
یۆرۆپالیــگ، بــەڵام ئــەم یاریگەیــە بەهۆی 
بچووكی و كەمی كورســییەكانییەوە لەلایەن 
كەوتووەتــە  یانــەوە  هــەردوو  هاندەرانــی 
بــەر هێرشــێكی زۆر، بەتایبــەت هاندەرانی 
لیڤەرپــوول كــە تەنیــا نزیكــەی 10 هەزار 
بلیتییــان پێــدەدەرێ بــۆ ئامادەبــوون لــە 

یارییەكە.
هــەردوو یانــە ئەمســاڵ 62 

یارییــان ئەنجامداوە كە زۆرترینە لەســەر 5 
خولــە گەورەكەی ئەوروپــا، ئەمەش بەهۆی 
ئــەوەی كــە كوڕانی ئێمــری بەشــداریان لە 
چامپیۆنســلیگدا كــرد و دواتــر دابەزیــن بۆ 
یۆرۆپالیــگ و لە بەرامبەریشــدا لیڤەرییەكان 
جگــە لــە خولــی ئینگلیــزی و یۆرۆپالیگ، 
تاوەكو یــاری كۆتایی جامــی كاپیتەڵ وەن 

رۆیشتن و بە مانچستەر سیتی دۆڕان.
ئەم هەموو یارییە بۆ دوو یانە، كە بەدەست 
كێشــەی زەخیرەوە دەناڵێنــن تیپەكان زۆر 
شــەكەت دەكات، بــەڵام ئەوەی كــە دەبێتە 
وزە بــۆ بەردەوام بوونی یاریزانەكان لەســەر 
یاریكردن بەبــێ گوێدانە ماندووبوون، بوونی 
راهێنەرێكــی بەجــەرگ و حەماســییە كە لە 
هەردوو یانەدا ئەم خاسییەتە رەنگدەداتەوە.
لە ســەرەتای وەرزەوە كەمبوون ئەوانەی 
نازناوێكــەوە  بەبەدەســتهێنانی  خەونیــان 
دەبینــی لەلایەن سوورپۆشــەكانەوە، هەموو 
ئــەم بۆچوونانــە لەگــەڵ هاتنــی كڵۆپــدا 
ئاواژۆبوونــەوە و ئەوەتا لە ماوەی 7 مانگدا 

ئەمــە دووەم یــاری كۆتاییە كــە لیڤەرپوول 
ئەنجامــی دەدا، كەچی پێشــتر بە 7 ســاڵ 
دوو یــاری كۆتایــی ئەنجامدابــوو، ئایا ئەمە 
راســتییە؟ خــۆ ئــەو یاریزانانەی بەدەســت 
رۆجێــرز،  بەدەســت  پێشــتر  كڵۆپــەوەن 
هۆدســۆن و داڵگڵیشــەوە بوون، ئەی ئەمە 

گەورەیی كڵۆپ نەبێ چییە؟.
لــە بەرامبــەر كڵۆپدا لەشــكرێك هەن كە 
دەڵێی خودا بۆ یۆرۆپالیگی دروســتكردوون، 
ئەمە ساڵی سێیەمە لەسەریەك دەگەنە یاری 
كۆتایی و 3 جاریش بەدەستیان هێناوە و لە 
مێژووشدا 4 جار بوونەتە پاڵەوانی یۆرۆپالیگ 
و یۆفــا كــەپ، كاتێــك مێژوو قســە دەكات 
ماوەیــەك بۆ لۆژیك نامینێتــەوە، یانەیەكی 
وەك ســیڤیلیا كە لە خولی ئیســپانیدا یەك 
ســەركەوتنی لــە دەرەوەی یاریگــەی خۆیدا 
نەبــووەو لــە یۆرۆپالیگدا تەنیا یــەك یاری 
لە دەرەوەی ســانچێز پیزخوان بردووەتەوە، 
ئەی چۆن گەیشتە یاری كۆتایی؟ خۆ فیناڵی 
یۆرۆپالیگیش لە دەرەوەی یاریگەی خۆیەتی 

و ئەمجارە هەڵەكردن نییە.
لیڤەرپــوول 40 گۆڵی لە ســاڵی 2016دا 
تۆماركــردووە كە زۆرترینە لەســەر ئاســتی 
هەموو یانەكانی ئینگلتەرا، ئەمە شوێنپەنجەی 
كڵــۆپ بە تیپەكــەوە دەردەخات، تیپێك كە 

بەدەســت كێشەی هێرشــبەرەوە ناڵاندبێت، 
ئێســتا بەهێزترین هێرشبەری هەبێ، لەگەڵ 
ئەوەشدا لەم وەرزەی پرێمەرلیگدا 67 لێدانی 
لە ستوونی گۆڵەكانداوە، خۆ نیوەی ئەوەیان 

گۆڵبكردایە ئێستا شتێكی دیكە دەبوو.

رێدز دڵی بە چاكبوونەوەی ئێمری جان و 
هێندێرسۆن خۆشــە و سیڤیلیاش ئومێدێكی 
بــە گامێــرۆ و كۆنۆپلیانــكا هەیــە، چونكە 
ئەو دووانە ئەمســاڵ لــە یۆرۆپالیگدا نیوەی 
گۆڵەكانی سیڤیلیایان تۆمار و دروستكردووە.

رووبەڕووبوونەوەی 2 راهێنەری بوێر و پڕ لە حەماسەت
یاری كۆتایی یۆرۆپالیگ..

»لیڤەرپوولی كڵۆپ لە 7 مانگدا 2 فیناڵ دەكات، كەچی لیڤەرپوولی 
پێش ئەو بە 7 ساڵ 2 فیناڵی ئەنجامدا«

The Sun رووداوی وەرزشی ـ

چاودێرانــی تۆپی پێی ئینگلیزی دان بەوەدا دەنێن كە یانەی لیســتەر 
ســیتی ئینگلیزی شایەنی ئەوەبوو نازناوی پرێمەرلیگی ئەمساڵ بباتەوەو 
بەڵگەش بەوە دەنێنەوە كە زۆرترین رۆژ پێشــەنگی ریزبەندی خولەكەی 

گرتبوو.
هەرچەندە بەدەســتهێنانی نازناوی پریمەرلیگ لەلایەن لیستەر سیتی 
شتێكی چاوەڕوان نەكراو بوو، چونكە وەرزی رابردوو تەنیا تیپێك بوو 
ململانێی لەســەر مانەوە دەكرد، بەڵام لە وەرزی ئەمساڵدا رێوییەكان 
بۆ رۆیشــتن بەرەو نازناوەكە لەســەر رێگەی راست گوزەریان دەكرد، 
ئــەوەش بە ئامار و ژمارەكانیان دەردەكەوێــت، كە دەریدەخەن زۆرترین رۆژ لە 

سەرووی ریزبەندی یانەكان ماونەتەوە. 
رۆژنامــەی یThe Sun بەریتانــی ئامارێكی بڵاوكردووەتــەوە، ژمارەی ئەو 
رۆژانــە دەردەخــات، كە هەر تیپێك لە پرێمەرلیگدا لە هەر 20 پلەكە بەســەری 
بردووە، دەركەتووە لیســتەر سیتی 147 رۆژ لە ســەرووی ریزبەندی ماوەتەوە، 
بە درێژایی وەرزیش لە 10 پلەی یەكەم دەرنەچووە، خراپترین پلەی هەشــتەم 
بــووە، كــە تەنیــا 5 رۆژی تێدا ماوەتەوە. لــە لایەكی دیكەوە یانەی ئەســتۆن 
ڤێــای خوارووی ریزبەندی، 204 رۆژ لە دوایین پلە ماوەتەوە، لەو كاتەی تەنیا 
یەك رۆژ لە پلەی چوارەم ماوەتەوە، هەرچی مانچســتەر ســیتییە دوای لیستەر 
سیتی زۆرترین رۆژ لە پلەی یەكەم ماوەتەوە كە 100 رۆژە، تەنیا 3 رۆژیش لە 

چوارگۆشەی زێڕین دوور بووە.

بە بەڵگەوە شایەنی نازناوی 
پرێمەرلیگ بوو..

لیستەر سیتی 
204 رۆژ پێشەنگی 
پرێمەرلیگ بوو

Sport رووداوی وەرزشی ـ

چەند كاتێكی كەم بەســەر بەدەستهێنانی 
نازنــاوی خولــی نایابــی ئینگلیــزی لەلایەن 
لستەر سیتی بۆ یەكەمجار لە مێژووی خۆیدا 
تێنەپــەڕی، تاوەكــو خێزانــی هێرشــبەری 
یانەكە، جیمی ڤاردی دەركەوتن و هێرشیان 
كــردە ســەری، بەهــۆی هەڵســوكەوتی لە 

دەرەوەی یاریگە و پەیوەندی خراپی. 
بەریتانــی  THE SUNی  رۆژنامــەی 
ڤــاردی  جیمــی  دایكــی  لێدوانەكانــی 
هێرشــبەری لیستەر سیتی گواستەوە، كە 
دڵڕەقی و بێئەمەكــی كوڕەكەی بەرامبەر 
كچــە  بەهــۆی  خێزانەكــەی  و  بەخــۆی 
دۆستەكەی ئاشكرا دەكات. دایكی ڤاردی 
لە بارەی كوڕەكەی دەڵێت »ئەو ئێســتا 
خــۆی بۆ ژنهێنان ئامــادە دەكات، بەڵام 
نە من و نە باوكی ئامادە نابین، شتێكی 
زۆر ناخۆشــە«. هەروەهــا دەڵێــت :لە 
بەخێوكردنی ماندوو بووم و قوربانیم بە 
زۆر شت دا لە پێناوی، بەر لەوەی ببێتە 
یاریزانێكی بەناوبانگ، ئێســتاش پشتی 
تێكــردووم و مــاوەی ســاڵێكە قســەی 
لەگەڵ نەكردووم«. هەروەها دەشــڵێت 
»لە ئامادەبوون، خۆشی و چێژوەرگرتن 

لە ژنهێنانەكەی بێبەشم«. 
ناكۆكــی نێوان ڤــاردی و خێزانەكەی 
دەســتگیرانەكەی  گواســتنەوەی  لەسەر 

موكــڕە  ڤــاردی  بــەڵام  نیلســۆنە،  پیكــی 
بەربەســتەكان  بگوازێتــەوە،  دۆســتەكەی 
هەرچییەك بن. ئەمەو ڤاردی ماوەی سڕكردنی 
لــە دوو یاری قۆســتەوە، بۆ ئــەوەی خۆی بۆ 
ئاهەنگــی ژنهێنانەكەی ئامادە بكات، كە دوای 
كۆتاییهاتنی ئەم وەرزە و پێش دەستپێكردنی 
فەرەنســا  لــە   2016 یــۆرۆی  پاڵەوانیەتــی 

ئەنجامــی دەدات، كە ڤاردی لەنێو لیســتی 
هەڵبژاردەی ئینگلتەرا دەبێت. 

باپیــری ڤاردی لە بــارەی قەیرانی 
نێــوان ئەو یاریزانــە و دایكی دەڵێت 
»دەســتگیرانەكەی هــۆكارە و ئــەو 

لێناگەڕێ خێزانەكەی ببینێت«. 
ی  ســتە ە د

نــی  ا گر خنە ە ر
وەرزشیی ڤاردیان 
باشــترین  بــە 
ئــەم  یاریزانــی 
ی  ە ز ر ە و
لیــگ  ر یمە پر
بۆ  هەڵبــژارد، 
ببێتە  ئــەوەی 
یــەك یاریزان 
لــە مێژووی 

رێوییەكان ئەو خەڵاتە بەرچاوە وەرگرێت. 
خێزانی ڤاردی لــە وێنەكانی ئاهەنگگێڕانی 
لیســتەر ســیتی بــۆ بەدەســتهێنانی نازناوی 
پرێمەرلیگ بەر لە دوو گەڕ لە كۆتایی بوونیان 
نەبــوو. لەلایەكــی دیكەوە راهیبێكــی بودایی 
دووپاتیدەكاتەوە، درەوشــانەوەی ڤاردی لەم 
وەرزەدا بەهۆی جادوو و هەندێ تەلاسیم بوو، 
كە سەرۆكی لیستەر سیتی هانای 

بۆ برد.

رێگە نادات دایك و باوكی ئامادەی ئاهەنگی ژنهێنانی ببن..

ڤاردی دڵڕەق و بێئەمەكە

8ژمارە )400( سێشەممە 2016/5/17 31
دوای بردنەوەی نازناوی لالیگا لەلایەن یانەی بارســێلۆناوە، دانی ئاڵڤێزی بەرگریكاری بەرازیلی یانەی كەتالۆنی لە گەورەترین دەرگاوە 
چــووە نــاو مێژوو، بەو پێیەی پێش پێلێی ئەفســانەی تۆپی پێی بەرازیلی كەوت لە رووی بردنــەوەی زۆرترین نازناوی بەكۆمەڵ لەگەڵ 
هەڵبژاردەی بەرازیل و ئەو یانانەی یاری بۆ كردوون. پێلێ بەدرێژایی 20 ساڵ یاریكردن 30 نازناوی بردووەتەوە، بەڵام ژمارەی نازناوەكانی 

ئاڵڤیز گەیشتە 31 نازناو، كە سێیەم یاریزانە لە مێژوودا لە رووی بردنەوەی زۆرترین نازناوی بەكۆمەڵ، كە تاوەكو ئێستا كینی داگلیش و 
رایان گیگز بە 35 نازناوە پێشەنگی مێژوون«.

بووە براوەی پێشبڕكێی ژمارەی پێشوو.

شــەش كۆبۆنی یەك بــەدوای یەك، واتا هی شــەش 

ژمارەی  لە دوای یەك بە ناو و ژمارەی  تەلەفۆنی خۆت 

پڕ بكەرەوە و بیگەڕێنەرەوە بۆ ئەو شوێنەی )رووداوی 

وەرزشــی( ت لێكڕیــوە، بــەو جــۆرە لەتیروپشــكی 

بردنەوەی لۆتۆی رووداوی وەرزشی بەشداربە.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . ناو : .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . مۆبایل : .

L t to o چل و نۆ یە‌مین پێشبڕكێ

ان
ەك

ڵات
خە

1 ـ ئامێری رۆیشتنی كارەبایی

LCD 2 ـ تەلەڤزیۆنی

3 ـ كۆمپیۆتەری لاپتۆپ

4 ـ كۆمپیۆتەری دیسكتۆپ

)رووداوی وەرزشی( بخوێنەوەو خەڵات ببەرەوە5 ـ ئامێرەكی تەلەفونی مۆبایل

پێشبڕكێ

بیلال میرزا لە هەڵەبجە

) رۆناڵدۆی گۆڵكارە، چاوەڕوانی بڕیارە (
 بە لێدوانی:

براوەی پێشبڕكێی ژمارەی پێشوو

بردنــەوەی نازنــاوی لالیــگا لەلایەن 
بارســاوە پێمــان دەڵــێ، رێگــە مــەدە 
شەڕەكانی بەردەرگا خۆیان بە ماڵەكەتدا 
بكــەن، ئــەوان لــە وەرزی ئەمســاڵدا 
دونیایــەك شــەڕ و كێشــە بەرۆكــی 
گرتــن، مێســی، نەیمار، ســوارێز، 
ماســكیرانۆ و ئەلڤێس و چەندانی 
دیكە، رووبەڕووی جۆرەها كێشە 
و تەنگژە و ئاســتەنگ و دادگایی 
بوونەوە، بەڵام لە كۆتاییدا نازناوی 

لالیگایان بردەوە.
یانــە  دەڵێــت  پێمــان  ئــەوە 
ســەركەوتووەكان، شــەڕەكانی دەرەوە 
فڕێدەدەنــە دەرەوە، لــە ماڵــەوە بیر لە 

سەركەوتن و نازناو دەكەنەوە.
لەلایــەن  ئــەی  ســێریا  بردنــەوەی 
یۆڤینتۆســەوە پێمــان دەڵێــت، نابــێ 
بێئومێــد بیــت، هەرگیــز ئەمــڕۆ ژیان 
كۆتایــی نایەت، دواكەوتن بە 11 خاڵ و 
زیاتریش نیشــانەی ئەوە نییە تۆ هیچت 

لەدەستداوە.
ئــەوە پێمان دەڵێت بڕوات بە توانا و 
متمانە و سەركەوتنی خۆت هەبێت، تەنیا 
بیر لە خــۆت بكــەرەوە، پەنجەرەكانی 
ماڵەكــەت داخە، تا بە هێمنی بیر لەوە 
بكەیتەوە چۆن بگەیتەوە لوتكە، ئالێگری 
وایكرد، هەموو فشارەكانی دوورخستەوە، 

دواجار نازناوەكەی بردەوە.
بوونی لیســتەر ســیتی بە پاڵەوانی 
مــەرج  دەڵێــت  پێمــان  پرێمەرلیــگ، 
نییە گــەورەكان، خاوەن مێــژووەكان و 
دەوڵەمەنــدەكان، پارەدار و زەنگینەكان 
بچنە سەر ســەكۆی نازناوەكان، دەكرێ 
تــۆش كــە كــوڕی هــەژاری، كــە لــە 
گەڕەكێكی لاچەپەك و دوورە دەستەوە، 
لە كۆڵانێكی تاریك و لەبیركراوی شارەوە 

هاتوویت، ببیتە پاڵەوان.
لیستەر پێی گوتین، هەمووتان خەون 
ببینن، خەونی گەورە، ئومێد و گەیشتن 
بە داهاتوو، بە شــازادەی خەونەكانتان، 
كێ دەڵێ لەوانەیە تۆ لەمدیوی دەرگاوە 
بیت و شازادەش لەودیوەوە بە جوانترین 
شــێوە خــۆی رازاندبێتــەوە و چاوەڕێت 

بكات.
بوونی بایرن میونشــن بــە پاڵەوانی 
بۆندسلیگا پێی گوتین، تینویەتی كۆتایی 
نایەت، حەزی بردنەوە ســنووری نییە و 

ناكرێ لە شوێنێكدا راوەستی.
كاتێك هەموو گوتیان نازناوی خولی 
ئەڵمانی بۆ بایرن دەســتكەوتێكی مەزن 
نییە، گواردیۆلا بەگوڕ و تینێكی زۆرەوە 
هــات و ئاهەنگــی گێــڕا و بەهەمووانــی 
وت تــۆ چەنــدە پاڵەوان بیــت و چەندە 
دەســتكەوتت هەبێت، هێشــتا دەتوانی 
بــە نازناوێكــی دیكــە مێژوویەكی دیكە 
بنووســیتەوە، بایرنی گواردیۆلا گوتی تا 
ركابەرییەكان مابن برســیەتی بردنەوەی 
نازناوەكان كۆتاییان نایەت، هەمان شت 
بۆ بوونە پاڵەوانی سانجێرمانیش راستە.

هەندێكی دیكەش گەرچی نەشبوونە 
پاڵەوان، بەڵام وانەی خۆیان پێداین.

ریــال مەدریــدی گوتــی، هەمــووان 
هەڵە دەكەن، بەڵام دەكرێ زوو راســتی 
بكەیتــەوە، هێنانی بینیتێــز هەڵە بوو، 

بەڵام زیدان راستیكردەوە.
ئاتلێتیكــۆش گوتی ئــەوە پارە نییە 
ســەروەری دروســتدەكات، ئەوە جۆش 
و خــرۆش و ویســتی بردنــەوە و رۆحی 
پاڵەوانــە  دەكــرێ  شۆڕشــگێڕانەیە، 

تەقلیدییەكان لە زەوی بدات.
بەهەمان شێوە لە مانچێستەر سیتی 
بیستمان كە پەلەپەلی دەوڵەمەندەكانی 
كەنداو، لەگەڵ ئارامیــی ئەوروپییەكاندا 
خاوەنــە  ئــەوە  یەكنایەتــەوە، 
ســەرمایەدارەكانی یانەكە بوون یەكێك 
لــە جوانترین وەرزەكانیان لە پیلیگرینی 
ئەندازیــارە  بــەو  زوو  ئــەوان  تێكــدا، 
سەرســپییەیان وت تــۆ وەرزی داهاتوو 

لێرە نیت.
ئەوانــەی كــە ئەمســاڵ شــتیان وت 
زۆربــوون، ئەوان شــتی جیاوازیان وت، 
جیاواز لەوەی هەموو ساڵێك دەیبیستین 
بەڵام گرنگترین وتن، وتنی ئەوانە بوو كە 
بەبێ نیگەرانی دۆڕانیان قبوڵكرد و وتیان 
هێشــتا ســبەی یارییەك مــاوە، دەكرێ 

براوەی ئەوكات ئێمە بین.

بارسا، یۆڤی، بایرن و 
لیستەر چییان پێگوتین؟

دی خیا شەڕ دەخاتە 
ناو ماڵی مەدریدی

CNBC رووداوی وەرزشی ـ

ئینگلیــزی  رۆژنامەیەكــی  چەنــد   
ئاشــكرایان كــردووە، دێڤیــد دی خیــای 
گۆڵپارێزی مانچستەر یونایتد، كێشەیەكی 
لەنێو یانەی ریال مەدرید ناوەتەوەو دەڵێن 
فلۆرەنتینۆ پیرێزی ســەرۆكی ریال مەدرید 
هێشــتا هەوڵ بۆ ئەوە دەدات خزمەتەكانی 
دی خیا بەدەســتبێنێت، بــەڵام زەینەدین 

زێدانی راهێنەر بەوە رازی نییە. 
پێدەچێت ویســتی پیرێــز لەگەڵ دیدی 
راهێنــەری تیپەكە زەینەدیــن زێدان یەك 
نەگرێتەوە، كە رازیبوونی تەواوی خۆی لە 
ئاستی گۆڵپارێزی ئێستای یانەكە كەیلۆر 
ناڤاس نیشانداوە. كەچی رۆژنامەی ماركا 
كە ئەویش ئەو راپۆرتەی بڵاوكردووەتەوە، 
باس لەوە دەكات هاندەرانی ریال مەدرید 
بە ئاســتی ناڤاس دڵخۆشن و نایانەوێ 
بڕوات، یان لەسەر كورسی یەدەگەكان 
دانیشــێت و نووســیویەتی »لەوانەیە 
دی خیــا ئاگــری فیتنە لەنێــو ماڵی 
شاهانە هەڵبكات و شەڕ بخاتە نێوان 

پیرێز و زێدان«. 
دی خیا، لە ئەیلوولی رابردوودا 

گرێبەستەكەی لەگەڵ مان یونایتد، بۆ 
ماوەی چوار ســاڵ تازە كردووەتەوە. 

لــە كاتێكدا ریال مەدریــد زۆر نزیكبوو 
لەوەی لە 31ی ئابی رابردوودا گرێبەست 
لەگــەڵ دی خیا بكات، بــەڵام لە ناردانی 
تەواوكردنــی  بــۆ  پێویســت  پــەڕاوی 
گرێبەســتەكە لە كاتــی دیاریكراو، پێش 
تەواوبوونی وەزری گواســتنەوەی هاوینە 
دواكەوت، بەمەش دەســتەوارەكە سەری 
نەگــرت. هەرچەنــدە گۆڵــی مێرینگی 

لەســەر دەســتی ناڤاس و كیكۆ 
باشی  بە  كاسیا 

وە،  ا ێــزر ر پا
چــی  كە
دەنگۆیــەكان 

ی  ە ر بــا لە
ریــال  بایەخدانــی 

بــە گرێبەســتكردن لەگــەڵ 
گۆڵپارێزێكــی دیكە ناوەســتێت، بێجگە 

لــە دی خیا باس لــە تیبۆ كۆرتوای 
گۆڵپارێــزی چێڵســیش دەكرێت، 
كە پێدەچێت نزیك بێت لەوەی 
پــێ بنێتــە ســەر ســانتیاگۆ 

برنابیۆی مەكۆی شاهانە.


